
Sida muuqata farihii Afsoomaaliga lagu hindisay way ka badnaayen
kuwii Carabiga iyo Laatiinka ku qornaa. Dad badan oo Soomaaliyeed
waxay ku hanweynaayeen in faraha cusub ee dadka Soomaaliyeed
ay soo allifeen mid ka mid ah la qaadan doono, laakiin siyaasado iyo
duruufo dhaqaale oo is huwan ayaa taas suurtogelin waayey.
caddadkii hore waxaanu idinku soo gudbinnay magacyadii dadkii
qoray Farihii Xuruufta laatiinka iyo Carabiga ku gornaa, maantana
waxaanu idiin soo gudbinaynaa dadkii Curiyey Farihii xuruufta
Afsoomaaliga ku qornaa.

SUUGAAN IYO DHAQAN

SHEEKO Il SOO DIR

Maxamed Sheekh C/raxmaan wuxuu ahaa bare muddo dheer u shagaynayey
wasaaradda waxbarashada iyo barbaarinta, kana mid ahaa maamulayaasha dugsiyada
dalka. Ololihii horumarinta reer miyigana wuxuu kormeere ka ahaa Degmada Berbera.
Aabihii, Cabdiraxmaan Allamagan, aad buu gabayga caan ugu ahaa, macaga
“Shaacirna” wuu kula baxay, taasi waxay raad ku yeelatay Maxamed oo isna caan ugu
ahaa maansada, gaar ahaan laamaheeda gabayga iyo sheeko-xariirada oo curintoodu
ay aad ugu fududaatay, munaasab kasta oo kala soo gudboonaata. Gabaygan soo socda
Wwuxuu ugu soo jawaabay laba macallin (Axmed Maxamed Qaadi iyo Maxamed
Cabdilaahi Riiraash oo kamid ahaa Macallimiintii ololaha buug goraalka, ka bacdi mar
ay weydiisteen inuu sheekooyin u soo diro. Sida ka muugata gabayga, wuxuu si habsan
ugaga hadlayaa dhibaatooyinkii uu kala kulmay ololahaa uu ku jirey, kuwaas oo ay ka
mid yihiin dabeecad aad u adag, abaar kulul, sahan, oon, lug, dibusocod iwm. Wuxuuna
yiri:-

Cirka oon daruur lagu ogeyn, duni abaarowday, Waaglada hadday kala didaan, dacalka goobaare,

Dab cadaaba oo laysku shiday, dooxyadii gubanka Naftu orod ma daysoo cidladu, way u darantaye
Oo haaddu soo daadatay, deeradii dhimatay, Dalambaabi luu socod ninkii, ugu dadaalaaya
Deyloy laxdii iyo lo’daba, daayey hadalkeeda, Degmaduu u jeediyo markuu, degelladii gaadho,
Daandheerta kii maali jirey, caydh u dalandoolay Dugeydiyo markuu reerihii, shir ula daaweysto,
Dad iyo xoolo meel laga tagoon, daagsatana joogin, Oo sahankii loo soo diriyo, sheegto danihiisa,
Mishiinku dulsaarraa nimuu dananayuu giigay Dib-u-socod afmiishaara oo, samaha diidaaya
Oo darwalkii waday shidhkii daafta uga booday Oday madaxu deeb ka cad yahuu, duumay haragiisu,
Oo cagaha door biday markay, daniba yeelsiisay Ooy dabada uga jiibiyaan qaar, ka sii darani
Dubdhilawga baabbaco nimuu, diirku ka halaabay, 0o jilib caaraha loo dalbday, nimuu u doodaayo,
0o kabaha diidoo lugaha, maro ku duubaaya, Isaguna difaac galay markii, laysu dibin jaagay
Dusha golis cadceeddii nimay, dubatay ooy leeftay Sida sheekh cilmiga daalacdoo, duul u marinaaya,

Daayeerku meel aanu marin duhur, ninkii fuulay Kolba hadal da’ weynoo qofkii, dudaya soo jiida,

Daankiyo nimuu labada garab, dhidid ka soo daatay,
Dalka Eebbahay kala gabow, daagna kala roone

Nin ku daalay xeebtoo markuu, doonay inuu kawsho,
Degta weysadii ugu xidhneyd, deeq kari wayday,

0o madhax ka doonoo mar uun, dibinta goynaaya,
Dawacada sumawdiyo dhurwaa, gaajo dubayoobey
Abeesada allaa daayinee ciidda, lagu daadshay,
Maska duuban halagyo isdulbaxay, goodka daba jiifa,
Dubqallooca goodaadadiyo, dulinka yaacaaya,
Intaasoo dugaagoo dhammaan, wada durraynaaya,

Dibjir nin u ahaadoo habeen, damuga guureeya

Nin doondoonayoo leylka dhexe, dib ugu faallooday,
Dagaalkuu ku jiro gaadiyow, waa wax kaa dedane,
Duco iyo gar-gaar baan intaa, kaa dalbanayaaye,
Adna sheeko ii soo dir baad igu dilaysaaye

Dacas laguma waaree markay, doogsin roob curato.
Dadkaygiyo jahliga maalintaa, daw u kala yeelo
Gaajada dharaartaan dilee, cudurka daaweeyo,
Diiftii ololaha markaan dib uga raaxaysto.

Adiyo daalinkii kaa yaraa, doodda waw furiye,

Ha dadnaato xaajada mar baan, diirka ka caddeynye

Maxamed Sheekh C/raxmaan

DHAQAN SAWIRAN

Boggoawn wara acur bil walbow kw soo- qaadannaa hal shey oo-
alv waryaabow soomaclidw hiddo- yo- dhagan w leedahay,
kaas oo adeegsigiisav waoayadewnw dambe laga sii baxayo,
waxaoww  sheygoaaw ko biviwnmaa faollo- kooban oo kw

Halkaww hoose waraa kaago nmuumqde sawivkew shey oy
soomaalidw w tagqaonw BUUN oo ay uticmaasho kaas oo
gobollada soomaaliya qaorkood caan ko adv

Buwwv /[ Cawoog [ Boow /[ boonkalar

BUUN ama CAROOG: waxaw lagow helaow xeebto badda, wao
qolof adag oo sida diinka dusha ugw sameysanta noole harag
jilacso. Mawrkaw uw noolahow kv dhinto- ayuww s duldaatt av
xeebta kw yimaadao. Markaa ayao siyaabo- badon looga
favideystoa. sida isago oo- meel xaggo dambe alv intaw meel yor
lagaw  dalooliyo- afkaw la saoawvo ayaar madaxa kove ee
ballaovranwnar  sacabka lagw qgabton moavkaa ayao waxunw
saumeeyav codr aads w soauwreeyaw oo lav sugw yeero- dadkuna ay
wada yaqaonnaan. Waraw la adeegsadao buunka xvilliyada
colaadaha, awoosyada, iyo- rxafladaha ciidaha, ciyaoraho
hiddaha iyo- dhaganka gaowkoodna waow loo-adeegsadao.

Buwnkw wmowkow lav yeeriyo- waxow uw tilmaomao amar
gudbinayaa fowriinv colaadeed amo dagaad. Buummnku wuximn kv
caov yahaoy deegaamada xeeboha iyo- beeraleydo. Dadka loo-
dhiibow ee yeeriyanow waaw dad gaoawr al. Habka loo- yeeriyana
waw lagw kalaw fowshaxansanyahay.

GUDDIGA AKADEMIYADA

CILMIGA JUQRAAFIGA

Juquraafigu waa cilmiga ku saabsan barashada
xiriirka ka dhexeeya adduunka iyo wixii ku dul
uuman Arrimaha uu jugraafigu darso waxa ka mid
ah muuqaalka samayska iyo qaabka dhulka, sida
badaha, biyaha kala duwan, beeraha, buuraha,
bannaanada, webiyada waxa kale oo ka mid ah
dabeecadda adduunka sida roobka, kulka uumiga
ama huurka hawada iyo dabaylaha.

Waxyaalahaas aynu tilmaannay oo dhami waxay
saameeyaan jiritaanka ay ku noolyihiin nafleyda
adduunka ku uumani ee ay ka mid yihiin dhirta iyo
xoolaha.

Adduunka dushiisa waxa ku kala badan biyaha
berriga, bannaanada, buuraha, kulka roobka iwm
sidaas darteed way kala geddisan yihiin noocyada
iyo siyaalaha ay u dhaqan yihiin nafleyda meelaha
kala geddisan ku nool.

Tusaale ahaan waxaad u qaadan kartaa labada qof
ee ku kala nool laba meelood oo midi qabowdahay
midina kulushahay dharka ay huwadaan, guryaha ay
dhistaan iyo cuntada ay cunaan isla sidoo kale
labada meelood waxa kala duwanaanaya dhirta ka
baxda iyo xoolaha ku nool.

JAMHUURIYADDA SOOMAALIYA

Dalka soomaaliya wuxuu ku yaallaa dhinaca bari ee
qaaradda Afrika, wuxuuna ku magac dheer yahay
Geeska Afrika. Dalkeena waxa dhinaca bari iyo kan
waqooyi ka soo ooda badweynta Hindiya iyo Badda
cas, waxana xeebaha dalkeenna ee labada badood
eegayaa dhererkoodu gaaraya 3300 mayl. Sidaas
darteed, wuxuu dalkeenu ka mid yahay dalalka
Afrika ugu xeebta dheer.

Dhinaca galbeed waxaynu daris ka nahay waddanka
xabashida oo qayb laxaad leh oo dhulka
soomaaliyeed ah isticmaarka Ingiriiska u gooyey.
Dhinaca koonfureedna waxa inaga xiga dalka Kiiniya
oo dal iyo dad sqomaaliyeed isticmaarki u gooyey
xuduud been ahna ina kala dhex dhigay. Xeebaha
waqooyi ee dalku aad bay u hooseeyaan, waxana
dhinaca berriga kaga teedsan buuro dhaadheer.
Buurahaas waxaa ka soo rogma dhulal dhirley ah oo
hawo iyo sool isugu jira. Meelahaasu waa dhul ciid
cas ah oo oomana u badan. Hawdka iyo soolka waxa
koonfur ka xiga dhulka la yiraahdo nugaal, oo ah
dooxooyin dhirta sare ku yartahay, biyahoodu adag
yihiin, dhagaxooduna yahay didib.

Qaybta koonfureed ee dalka wuxuu leeyahay xeeb
bacaad badan Dhulka intiisa kale aad bay isugu
egtahay, inkasta oo aan kuligii isku wada mid ahayn
Koonfurtu aad bay uga dhir badan tahay waqooyi
marka berriga lagu sii durkana, dhulka joogiisu kor
buu u kacaa.

JAMHUURIYADDA SOOMAALIYA

Soomaaliya waxay ku taal qaaradda Afirka
dhinaceeda bari oo loo yagaan geeska Afrika. Xagga
bari waxa ka xiga badweynta Hindiya, waqooyina
waxa kaga beegan badda cas.

Inkasta oo gumaystayaasha reer Yurub ay
googooyeen dhulka soomaaliyeed, haddana dalkeenu
aad ayuu u ballaaran yahay, waxaana ku nool
giyaastii ku dhowaad toban iyo saddex malyuun
{13.000,000). Dalka wuxu u gaybsamaa 18 gobol iyo
92 degmo. Gobol kasta oo dalkeena ah waxa ku nool
dad xoolo dhaqato ah, hase yeeshee gobollada
qaarbaa dhaqaalahoodu ku dhisan yahay beeraha
ama kalluumaysiga.

Qaabka dhulka ee dalkeena wuxuu isugu
dhafanyahay buuro, taagag, banaanno iyo meelo aad
u hooseeya iyana waxay u badan yihiin kuwa
roobabka, hase yeeshe xoolo, tacab beereed iyo
dad badan baa ku nool webiyada iyo ceelasha.

Nooca daaqu wuxuu ku xiran yahay meel walba sida
roobkeedu yahay Dalkeenna badankiisu waa dhul
cawseedka carro san ah, ee xooluhu ku tarmaan
Casharrada soo socda ayaynu kaga hadlidoona
gobollada, qaabka dhulka, biyaha, xoolaha iyo daaqa

Guddiga Akademiyada

FANKAIYOSUUGAANTA

IFTIIMIIN SUUGAANTA SOONMAALIDA

Afsoomaaligu wuu ka sii xag jiraa maxaa yeelay waa af aan
weli la xasilin eray bixintiisa casriga ah, sidii aan soo xusay.
Dhaganka soomaalida 0o aan ka mid ahayn kuwa goraalku
tiirdhexaadka u yahay suugaan waxaa lagu tilmaami karaa
hadal loo dhisay si hal-abuurnimo ah oo ay ku dheehantahay
qurux fannimo hadalkaas oo nogon kara mid lagu tabiyey
dhigid ama dhihid. Waa labada hab ee loo kala adeesado
tabinta hadalka waxaa kaloo lagu magacaabi karaa gawl iyo
goraal. Qaamuuska Afsoomaaliga ee uu qoray yaasiin
cismaan  Yuusuf ayna ansixisay soona  saartay
Akadeemiyadii Dhaganka, suugaan wuxuu ku micneeyey
‘wax kasta 0o la qoro ama lagu hadlo oo ulajeeddadooda loo
jeelo ama loo bogo amase si kale loo jeclaysto’. Sababta
loogu bogayo ama loo jeclaysanayo waa quruxda fan
ahaaneed ee ku dheehan. Suugaantu waa fan. Waa fanka
ereyga. Noocyada kale ee fanka waxaa ka mid ah fanka
magalka sida muusiga iyo cod qurxnta; fanka muugaalka
sida sawirka iyo farshaxanka iyo fanka dhaqdhagaaga sida
jilidda iyo ciyaaraha.

Fan waa maxay? Waa fikrad ama dareen lagu muujiyay
dareen qurux badan marka laga cabbir gaato halbeeggaas
guud, suugaantu waa fikrada ama dareen lagu sawiray
ereyada afka 0o loo adeegsaday si qurux badan si ka duwan
00 ka toolmoon hadalka caadiga ah. Waxaa la yiraahdaa
hadduu hadalku caano noqon lahaa suugaantu waxay nogon
lahayd labeenta caanahaas. Micnaha suugaantu waa labeenta
hadalka. Hadalku wuxuu suugaan ku sifoobaa marka lagu
qurxiyo afshaxan ay hibo u leeyihiin dad gaar ah. Sida aan
dib ka arki doonno, afshaxankaas ama farsamooyinkaas
hadalka qurxiya waxaa ka mid ah hab dhac miisaaman xaraf
raac taxan iyo hummaag abuur lagu hor keenayo sawirro
lagu xardhay ereyada afka.

Erayga ‘suugaan’ ma aha eray cusub waa soo jireen wuxuu
lahaan jirey micne badan oo kala duwan, kuwaas 00
dhammaantood ku biya shubanaya duxda ugu qurxoon ama
ugu giima sarraysa waxa markaas laga hadlayo. Hidde ahaan
micnaha ugu caansan ee uu eraygani lahaan jirey wuxuu
ahaa ugbaadka qurxoon ama cawska yaryar ee soo magoola
marka roobku da’o. Waxaa la isku wargelin jirey: ‘sahankaii

4

wuxuu soo sheegay meel suugaan leh’. Micne labaad 0o aan
kaas ka dheerayn, suugaan waxaa la oran jiray doogga isugu
hara meesha biyuhu isugu shubmaan ee xilliga jiilaalka
marka dhulka kale gallalo weli rayska iyo qoyaanka leh.
Waxaa la oran jirey ‘geelii reer hebel meel hebla’ ayuu
suugaan ka daagayaa’.

Saxansaxada roobka ayaa iyadana suugaan lagu tilmaami
jirey, degaannada soomaalida gaarkood intaas oo dhan ka
sokow hore ayay u jirtey in hadalka gqurxoon loo yigiin
suugaan. Keliya eraybixintan dambe waa la sii cilmiyeeyey
lana sii geexay gaybaha ku abtirsada. In hore loo isticmaali
jirey meelaha laga arki karo waxaa ka mid ah murtida
tiraahda ‘suugaani hadal ma aha, hilib sooryo ma aha,
doqoni sokeeye ma aha’. Halkan ‘suugaan hadal ma aha’
waxaa loo jeedey hadalka suugaanaysan la mid ma aha
hadalka caadiga. Tusaale kale waxaa aha in erayga laga
dhex helayo maansadii hore ee soomaalida, meelo ay
gabyaagu maansadooda ku tilmaamayeen suugaan. Waxaa
ka mid ahaa gabayaagii caanka ahaa ee Xuseen Xasan,
meersiyo uu lahaa:

Suugaanta gabay maalintaan, sadar ka sheegaayo
Weligay ma saranseeriyee, waan susubiyaaye
1. Qiimaha suugaanta

Ummadaha dunida ummad kasta suugaanteedu waxay u

leedahay giime aad u weyn. Astaanta jiritaanka ummad

kasta waa dhagankeeda; udubdhexaadka dhagankuna waa
afka; halbowlaha nolosha afkastana waa suugaanta.

Afla’aan dhagan ma hanaqaadi karo suugaan la’aana af ma

noolaan karo ama ma kobci karo. Gaara haan ummadda

soomaaliyeed suugaantu waxay u leedahaya giime aan la

soo0 koobi Karin 0o ay ugu duwantahay ummado kale oo

badan. Laba arrimood ayaa sabab ah giimahaas gaar

haaneed. Sababta koowaad waa soomaalida 0o wax kasta
ku cabbirta kuna diiwaangalisa suugaan siiba maanso ahna
ummadda halabuurka suugaanta u leh hibo aan caadi ahayn

00 dunidu u wada girsantahay kuna giimeyso sababta

labaadna waa suugaanta oo hidde ahaan Soomaalida u

gasha kaalinta galabka war-is-gaarsiinta iyo kaydka goran

00 aynaan ka ahayn dhaxal laga tilmaangaato. Si kooban,

giimaha iyo waxtarka ay suugaantu Soomaalida u

leeadahay waxaa lagu tilmaansan karaa godobbada soo

socda:-

1. Waa dhaxalka ugu giima sarreeya uguna hodonsan ee
laga hayo waxqgabadkii maskaxda Soomaalida, ka ab
iyo ka awoowe

2. Waa diiwaanka ugu weyn uguna run sheegsan ee ku
kaydsanyahay soo jireenkii taariikhda Soomaalida iyo
hab-dhagankeedii.

3. Waa halbowlaha
AfSoomaaliga

4. Waa dhambaal sidaha ugu saamaynta badan ama ugu
wax tarsan ee ay dadka Soomaaliyeed u isticmaalaan
ka talinta samaha iyo ka digidda xumaha

5. Waa muraayadda ay bulshadu isku dhex aragto, dunida
dibadduna ka daawato kuna gaddariso.

La soco .....
Dr. Maxamed Daahir Afrax

nolosha iyo hodontinimada

HHHDIDATA TY T IVHADANIKA

Qofka waxaa wanaagsan in uu afkiisa ku hadlo, maskaxdiisana ku
dhagmo.Huggiisana waa in uu xirtaa.Cuntadiisa waa in uu cunaa 0o
Gaadiidkaaga waa in aad raacdaa. Hoygaaga gal, saabaankaaga
dhlgo Dhagankaaga hayso.
Daawada waxaa dalka keena Kiinya iyo Masar
- Caleenta shaaha waxaa keena Kiinya
- Shamiintada waxaa laga keenaa Cumaan
- Looxa waxaa laga keenaa singaboor
- Bariiska waxaa laga keenaa Hindiya iyo Bakistaan
- Sonkorta waxaa laga keenaa baraasiil
- Sigaarka waxaa laga keenaa Ingiiriska
- Burka imaaraadka iyo joordan
- Baradho iyo bun waxaa laga keenaa Itoobiya
- Dharka waxaa laga keenaa shiinaha, talyaaniga iyo turkiga
- Kabaha waxaa laga keenaa Itoobiya
- Baabuurta waxaa laga keenaa dalka Jabaan
- Lacagta waxaa laga keenaa Mareykan
- Hilibka digaagga waxaa laga keenaa Baraasiil
- Kalluunka ama malaayga Taylandh
- Caanaha daasadaha waxaa laga keenaa Holand iyo Niyuusiiland
- Cabbitaanka sharaabka xiran waxaa laga keenaa Dalka Yemen
- Tufaaxa waxaa laga keenaa koonfur Afrika iyo Yugandha
- Saliidda cuntada waxaa laga keenaa Maleysiya
- Dahabka iyo khamiisyada waxaa laga keenaa Sacuudiga
- Saabuunta iyo macawisyada waxaa laga keenaa Indooniisiya
- Hubka iyo rasaasta waxaa laga keenaa Ruushka
- Baasatada waxaa laga keenaa dalkaTalyaaniga iyo turkiga
- Rinjiga waxaa laga keenaa Dubay
- Roogagga iyo sijaadaha waxaa laga keenaa liraan
- Saacadaha iyo baabuurta waxaa laga keenaa Jabaanka
- Naaftada iyo Baansiinka waxaa lagaa keenaa Kuweyd
- Timirta waxaa laga keenaa dalka Ciraaq
- Taraga ama kibriidka waxaa laga keenaa Bakistaan
- Macuunta waxaa laga keenaa dalka Tayland
- Findhicilka waxaa laga keenaa Shiinaha

DUKAANKA DANGUUD

1. CUNTO
Bariis (Hindiya) baasto (Talyaani), kalluun
(Tayland), digaag (Baraasiil), baradho (Itoobiya),
Bur (Joordan), saliid (Maleesiya), istakiin
(shiinaha. Timir (Ciraaq), Sonkor (Baraasiil)

2. HU
Surwaal (Talyaani), shaar (Turki), kabo (Itoobiya),
dirac (Hindiya), suun (Faransiiska) Galuusyada
(Shiinaha)  dacaska (Maleesiya) saabuunta
(indooniisiya) Goyaasha (Turki)

3. DAAWO
Kiinya (Masar, Bakistan, Qubrus)
4. XARAGO

Dahab (Dubay), baabuur (Jabaan), saacad
(Iswiserland, mobile (Kuuriya), lacag (Mareykan),
Naaftada (Kuweyd) Bensiinka (Fenesuweela)
Oolyada (Nayjeeriya) Jaadka (Kiinya iyo Itoobiya)
Sigaarka  (ingiriiska)  barafuunka, shanlada,
Magaska (Faransiiska).

5. CIBAADO
Macawis (Indooniisiya), khamiis (Sacuudiga),
cimaamad (Cumaan), tusbax (Shiinaha) raxli
(afgaanistaan), Kitaabka (Lubnaan) Sijaadaha
(Turki)

6. CABITAAN
Shaah (Kiinya), Bun (Itoobiya), Caano (Holand),
Faanto (Yemen), cananaas (Holand) tufaaxa
(Konfur Afrika)

7. HOY:
Alwaax  (Singabuur), Shamiinto  (Cumaan),
Musaabiir, Laamiyeeri, Roogga (liraan) biraha
shubka, safiitada, Rinjiga (dubay) khadiifadda,
Sariiraha (shiinaha)

Guddoomiyaha Akadeemiyada

&

M ‘UQ{QY IY0O SHEEKOOYIN

DHULKII UDGOONAA

Qeybtii 2- aad

Ganacsiga Masartii gadinka ahayd la lahaan jirtay bogol
guurooyin badan dalka Punt, oo loo filayo in uu ahaa dal ku
fadhiya inta u dhaxaysa xeebaha woqooyi-bari ee Badda Cas iyo
kuwa koofur-bari ee Badweynta Indiya, waxaa giraya qoraallo la
hayo. Qoraalladaas waxaa ugu macna weyn faallada ku saabsan
socdaalkii xusuusta dheeraa ee ay boqoraddii Hatshepsut u soo
dirtay dalka Punt, laguna giyaasay inuu ahaa sanooyinkii 1490-
1468 xkh. Socdaalkaas taariikhdiisa si tifaftran baa loogu
masawiray der biyada xujuub-taallada Deir-el-Baxri ee haatan
Masarta cusub ka dhisan. Masawirradaasi waxay muujinayaan
noloshii tiillay waagaas dalka Punt, waxaana ka mid ah masawirkii
bogorkii iyo boqoraddii dalkaasi u talin jiray berigii socdaalkaasi
tegey dalkooda.

Boqorka iyo afadisa oo dameer fuushan buu muujinayaa
masawirku. Masawirradaasi waxaa loo maleeyey in ay yihiin kuwii
ugu gadiinsanaa ee laga hayo taarikhda qaybta qaaradda Afrika
ee koofur ka xigta lamadegaanka Sahara.

Masawirrada Deir-el-Baxri waxaa kale oo ku ag qoran tiro
muujinaysa badeecaddii la yaabka lahayd ee reer Punt, ee ay
badmaaxyada reer Masar ka soo buuxsadeen markabyadooda
kolkjii ay soo nogdeen. Hatshepsut seygeedii, Tuthmosis ee lagu
giyaasay inuu noolaa sanooyinkii 1490-1439 xkh. wuu sii xoojiyey
xiriirka ganacsiga ee ka dhexeeyey Masar iyo Punt. Badeecadda
yaabka leh ee Punt looga keenay boqoradda waayahaas waxaa
ka mid ahaa:

1,685 heket (miisaan) oo dahab ah, 155 deben " oo dahab ah, 2
kidet, 134 bidde oo rag iyo haweenba leh, 114 dibi waaweyn, 419
sac, daayeer nooca apes, eyo, malmal engegan, foolmaroodi,
looxaanta saadka, haragshabeel, iyo wax kasta 00 wanaagsan ee
dalkaas vyiil. Sababta ugu weyneyd, sida loo filayo, ee reer Masar
iyo qolooyinkii kale ee dalka Punt u soo safri jirayba, waxay ahayd
ganacsiga “dhirta udgoon", ee ay reer Punt hodan ka ahaayeen.
Badeecadda kale oo ay danayn jireen ganacsatada shisheeye
waxaa ka mid ahaa fool maroodi. harag shabeel, looxaanta
saadka iyo gandalka, malmalka kd., oo adaygooda awgiis
(dhuuxmadoobaad) loxodyada fircooniinta geeriyooda looga qori
jiray,xujuub yadoodana lagu sharixi jirey, sida la hu bo. Hayeshe,
badeecadda reer Punt 'u diri jireen suuga adduunka waxaa boqol
quurooyin badan ugu giima weynaa “dhirta udgoon®. Beecsharada
6

‘Dalka Eebbe" la lahaan jiray suuga adduunka waxaa si tifaftiran
uga sheekeeyey nin badmaax ahaa oo Giriig u dhashay, ee
socdaal ku maray xeebaha geeska Afrika muddo lagu giyaasay
garnigii 1-d xkh. Wuxuu ka marag kacay ninkaasi:

Reer Avalites (Awdal ama Seylac baa loo filayaa beledkaas - ACX)
00 400 ee Stadia (1 Stadia =1 mayl) dhinaca woqooyi ka xiga
Raasiga Udgoon (Raas Casayr_?), badeecadda ay dibedda u
dhoofiyaan waxaa ka mid ah: dhirta udgoon, fool maroodi, golof
diin, malmal kuwa kale oo idil ka fiican...

Badeecadda dlbedda ay ka keensadaan waxaa ka mid ah
biladayeyaal, sharbeed mira canab laga tuujiyey oo Thebes laga
keenay dhar loogu tala galay reer Berber (malaha waa Berbera
beledkaasi - ACX) haruur khamro iyo macdanta “Tin"-ka ah ee aan

badnayn..." Durraamad ama kahaybadaysi diimeed, dhalasha iyo
dhimashada qofka oo loo uumiyo, fooxinta aqgallada iyo siyaabo
kale oo badan buu adduunkii hore ugu dhagmi jiray faleenka laga
keeno “dhulka udgoon", oo guyaal badan ahaa dalka keli ah ee
laga helo faleen ku filan suuga ballaaran ee adduunkaas oo idil.
Reer Masar waxay maydiga ku kawrixin ama engejin jireen
meydka boqorradooda si uusan u qurmin oo kumanyaal gu' u
oollaado. Farsamadaas waxaa loo yigiin “mummification”, kawrixin
iyo keydinta meydka. Inti aan dhagammada kala duwan ee
shisheeyuhu saamayn dadka soomaaliyeed waxay lahaan jireen
dhagan iyo xeer u gaarah ee qoto dheer ku leh xusuustooda.
Guryo ay ku hoydaan, weel ay wax ku shubtaan, dhar ay gaataan
iyo hub ay ku dagaallamaan bay samaysan jireen.
Farshaxannimada iyo kartida soomaalidii hore waxaa marag u ah
alaabada ay samaystaan oo lihiga u ahaan jirtey. Nasiibdarro,
farshaxannimadaasi way sii baaba'aysaa oo da'da haatan joogta
i|lowdey_ Gumeystayaalkii dalka u talin jiray bogolka sano baa sii
xabaalay farsamadii iyo farshaxankii hibo u ahaan jiray dadka
soomaaliyeed, si ay maskaxdooda ugu tallaalaan dhagan galaad
0o u dhaxal wareegaan Raadraaca haatan la hayo ee ka marag
kacaya ilbaxnimadii iyo farshaxankii soomaaliyeed ee gaarey
heerka sare waxaa ka mid ah taallooyin, mallugyo, gebiyo far,
xarar iyo masawirro ku qoran yihiin; jajabka jalxadaha iyo
fujaanno; lacag bir ah, 0o laga helay meelo badan ee ka mid ah
Soomaaliyada cusub.

La soco .....
W/D: Axmed Cartan Xaange

SILSILADDA TAARIIKHDA ISLAAMKA

Qeybtii 6aad

Qeybihii hore waxaanu ku soo sheegnay Maka gacan ku
heynteeda iyo meeshii ay ku dambeysay, haddaba si aan
u fahanno Nebiga (scw) ka hor xaaladda jirtay, waxaan u
baahanay inaan dulmar ku samayno muugaalka guud ee
nolosha sida: Siyaasadda, Diinta, iyo Akhlaagda Carabta
iyo ummadaha kale ee ku hareeraysan intaba.

Maamulka Xijaaz

Sidaan soo sheegnhay mako waa Magaalo ku taal meel
buuraley ah, oo laba buurood hareeraha kaga wareegsan
yihiin, waxaana xukumayay Nebi Ismaaciil cs ilaa uu ka
geeriyooday isagoo 137 sanno jir ah, kadibna waxaa kala
wareegay wiilashiisii kala ahaa (Naabit kadibna Qeydaan)
ilaa uu kala wareegay markii dambe awoowgood dhanka
Hooyo (Maddaad bin
Camar) oo ka soo jeeda
gabiilka Jurham oo ay
Mako xukumayeen
muddo dhan 21-garni,
waxaa Xumaaday
maamulkii Jurhum,
waxaana batay dhibkii
ay u gaysanayeen
dadka xujeyda iyo inay
xalaashadaan boobka
xoolaha kacbada iwm,
kadibna waxaa
maamulkii kala
wareegay (abiilka kale
ee Khuzaaca, iyaguna ay xukumayeen saddex garni ilaa
uu soo baxay ninka loo yaqaan Qusayi Ibn Kilaab oo ah
awowga shanaad ee Nebiga (csw) markaa waxaa uu ku
gabsaday Khuzaaca xukunka Mako ilaa uu ka adkaaday
kadib markuu Khuzaaca dagaal adag la galay.

Qusayi Ibnu Kilaab markuu gabsaday meeshan, wuxuu
dejiyey Qureysh hantiilayaasheedii iyo Maalgabeenadeedii
ubucda Maka, 00 ah inta godan ee Masaajidka kachadu ka
dhisan yahay iyo hareeraheeda. Qureysh oo uu Oday u
yahay Qusayi Ibnu Kilaab markay qabsatay Maka
hareeraheeda waxaa deggenaa gabaa'ilo kale oo ay kamid
yihiin Kanaana. Qureysh markaa waxay isku dayeen inay
Tijaaro Adeegsadaan, Qabaa'iladdii hareeraha kore ka
xigay waxay la galeen heshiiso Nabadgelyo, dabadeedna
Tijaaro ayey sameysteen oo marna waxay Aadi Jireen
Shaam iyo Ciraag, Marna waxay aadi jireen Yaman, waxay
ku fekereen Ganacsigoodaasi siduu u dhagangeli lahaa,
markaa waxay u sameeyeen wax "lILAAF" la yiraahdo 0o
ah in waddooyinka ganacsigoodu sii maro gabaa'illada
deggen ay heshiisyo la galaan oo lacag "iilaaf* ay u
bixiyeen ay siiyaan, iyagoo weliba madaxda qabaa'ilada
meelahaa marinka ganacsigooda u ah deggan siinaya
lacag ama sheerka ganacsiga ku daraya, si ganacsigoodu
u nogdo mid xooggan oo aan looga cabsanin dhac iyo
carqaladeyn toona.

Hadaba markuu Qussayi la wareegay hoggaanka Mako
00 ahayd sannadkii 440-kii Ciise Dabadi ayuu maamulka
Mako si buuxda u galay gacanta Quraysh, markaa Qusayi
wuxuu Quraysh u qaybiyay maamulka, gabiil walba gayb
ayuu siiyey, wuuna beddelay dhammaan wixii hore loo
yagaannay, waxaan ka aheyn wixii uu diin u arko ee aan
la beddeli Karin. Howlihii diiniga ahaana isaga ayaa
carruurtiisiic u geybgeybiyey, waxa ugu weyn ee uu

meeshaan ka sameeyeyna waxaa ka mid ahaa; "daaru-Nadwa"
Gole baarlamaan, oo ah guri ay Qureyshi ku shirto oo la isugu
yimaaddo, oo taladoodu ka go'do, Golahaas baarlamaan ee
Qusayi sameeyey waa meesha ay Qureyshi ku go‘aamin jireen
Colaadda, Nabadda, iwm. Waa meesha ay ku gali jireen
heshiisyadoodii, sida guurka ama heshiisyada dhagaale iyo
baayacmushtarka socda ha ahaato. Waxaana fadhin jiray
gurigaa Madaxyaweynta qoomka, nin 40 sano ka yar ma
fariisan jirin gurigaas oo la yiraahdo waa kan saaciday in
Qureyshiba ahaato meel nabadgelyo ku salaysan, waayo haddii
ay jirto meel waayeelku isugu imaan karo oo arrin kasta
meeshaa lagu gorfeeyo waxay u badan tahay wax kasta
meeshaa lagu xallili karo,
waxaa ka mid ahaa wuxuu sameeyey inuu gacanta ku dhigay
Calankii Qureysheed, o0
aysan Qureyshi dagaal gali
Karin ilaa in ay Calankaa
hayaan mooyaane, waxaa
kamid ahaa 'Xijaabada' oo
ah Furaha kacbada iyo
Saddaanada iyo
wadaaddada in ay iyagu
gacanta ku hayaan, iyo
'Rifaadada’ oo ah in la
martisooro dadka soo xajiya
ee aan waxbana haysan in
meelo ay seexdaan iyo wax
ay cunaanba la siiyo, waayo
Xajku waa Cibaadaadkii uu
ka tagay Nebi Ibraahlm CS oo ilaa Nebi Ibraahim sidan baa loo
S00 Xxajinayey, xitaa intaan Nebi Maxamed SCW lasoo dirin waa
la xajinayey, laakiin Xajkii oo la qalday oo wax badan lagu daray
waxbadanna laga dhimay ayaa la xajinayey, markaa Xujaajtaa
iyo dadkaa aan waxba haysan ayaa la martisoorayey, oo biyo
macaan 00 ay cabbaan, timir iyo Zabiib iyo cunno kaleba wuu u
diyaarinayey, Waxaas 00 dhan Qussayi ayaa gacanta ku hayey
taladiisa iyo xeerarka uu dejiyeyna intuu noolaa iyo markuu
dhintayba waxaa loo ilaalin jiray sidii diin oo kale .
Hadaba Mako iyo gabiilka Qureysheed inkastoo aysan ahayn
dawlad weyn oo leh ciidan adag, haddana waxay aheyd saldhig
diineed oo carabtoo dhan ay ku fiiriyaan il ka heybeysanaysa,
waxkasta oo Mako lagu soo gooyo carabtu waxay u arkayeen
wax aan la khilaafi Karin, sidoo kale Mako waxay ahayd
meesha carabtu ay xajka u yimaaddaan sidaan soo marnay,
sidaa darteed waxay nogotay magaalo ganacsi 00 macha weyn
ugu fadhida carabta inteeda kale. Waxay kala xukumi jireen
khilaafaadka carabta dhexyimaada, arrimahaas oo Mako u
muujinaya sidii maamul dawladeed oo kale, mana jirin
shisheeye kor ka maamula sida maamulada carabta kale,
taasoo reer Makko ka dhigtay dad xor ah oo madaxbannaan 0o
gaddarin weyn ku leh carabta dhexdeeda,
Qusayi Ibnu Kilaab Magac weyn buu ku yeeshay Qureysh
dhexdoodii, gaar ahaan Odayadii Qureysheed go'aamadii
waagaa uu go'aamiyey ayey wax kasta ku sargoyn jireen oo
sidoodii ayaa loo qaatay, isaga dabadiina waxaa soo baxay rag
kamid ah wiilashiisii oo uu kamid yahay 'Haashim ibnu
Cabdimanaaf', kadibna 'Mudalib’, kadibna 'Cabdilmudalib’,
kadibna 'Abaa-daalib’, oo dhammaantood sii kala dhaxlay wixii
uu aabahood ka tagay oo ku saabsiisnaa arrimihii maamulka,
sidaas ayaana Qureyshtu gacanta ugu hayeen ilaa Nebiga
(csw) laga soo diray. La soco....

W/D: Haji Cismaan Macalin Ibraahim

CILMIIGA BULSHADA

CALANKA SOOMAALIYA

Casharka ugu horreeya maaddada barbaarinta iyo
cilmiga beesha, tarbiyada waddaniga ah, ee ilmaha la
silnayo, waxaan u doorannay calanka ummadda
soomaaliya.
Calanku waa calaamadda dalkeenna. Wuxuu
tilmaamayaa  dawladnimadeenna, xorriyadeenna,
madaxbanaanideenna, iyo midnimada ummaddeenna.
calanku macne weyn buu noo leeyahay.
Wuxuu tilmaamaayaa dagaalkii dheeraa ee
dadkeennu u soo galay gobanimada, iyo sidii loo
helay calanka: wada jir baa lagu helay, waa loo wada
dagaallamay, waa la isugu tegey, dhiig badan baa ku
daatay, dhimasho iyo dhaawacba, waa la isu
masaafuriyey, waa loo wada dhibtooday. Waxaasoo
dhan, isticmaar baa sameeyey. Calanku wuxuu
mudan yahay jacaylka dadkoo dhan iyo
xurmadooda. Wuxuu mudan yahay in la daafaco oo
loo dhinto, wuxuu u taagan yahay xorriyadeenna,
garanimadeenna, nafteenna, sharafteenna iyo jiridda
dawladnimadeenna. Sidaas daraaddeed calanku
wuxuu istaahelaa inuu noqdo furaha casharrada
kale. Ardayga casharka ugu horreeya waligii ma
illoobo, waligii waa xusuustaa.

Ulajeeddada Casharka:

1. In ilmaha la baro in calanku yahay calaamad
tilmaameysa xorriyadda, = madaxbannaanida,
garannimada iyo midnimada soomaaliya.

2. In lagu tallaalo ardayda shucuur waddani ah, si
uu naftiisa ugu huro oo uu daafaco calanka.

Qalabka loo isticmaalayo:

1. Calanka oo weyn (1m x 8ocm.);

2. Calanka masawirkiisa oo ay hareeraha ka taagan
yihiin kooxo arday ah ayagoo salaamaya.

3. Calanka masawirkiisa oo ay hareeraha ka taagan
yihiin kooxo ah, ciidammada qalabka sida, iyo
dhallinyarada.

4. Masawir tilmaamaya nafti hure u dhintay calanka.

BANDHIGGA BILOWGA CASHARKA:
Tillaabada 1aad: su'aalo waydii ay ka mid yihiin:
1. Kani waa maxay? lawaab, waa calan. Calanku
hortaada ha yaallo.
2. Yaa leh? Soomaaliya.
3. Dawlad kale ma leedahay calankaasi? Maya.

Sawirka 2aad: Calanka kooxo arday ah ay hareeraha
ka taagan yihiin oo ay salaamayaan.

Sawir calanka oo ay hareeraha ka taagan yihiin
booliiska iyo dhallinyarada.

1. Midabkiisu waa sidee? Waa buluug.
2. Dhexdiisa maxaa ku yaal? Xiddig
3. Xiddigtu maxay leedahay? Shan gees
4. Shanta gees maxay tilmaamaysaa? Soomaali
weyn
Hadda ka hor ma aragtay? Haa.
Haddii aad aragtay, xaggee ku aragtay? Ha
sheegeen ardaydu meesha ay ku arkeen.
7. Waydii inay calama kale arkeen iyo in kale.
U sheeg waxay calamdu ku kala duwan
yihiin.
8. Waydii, muxuu calanku tilmaamayaa.
Aad u sharax waxa uu tilmaamayo.
Jaawaabaha su’aalahaas ardayda si fudud ugu sharax
oo ay fahmi karaan. U sheeg in dawlad kasta ay
leedahay calan u gaar ah. Had iyo jeer la soco
ardayda garashadooda iyo da’dooda.
Tilaabada 2aad: uruurin casharka
U akhri ardayda hadalkaan soo socda, oo ha
gaybeen:
Calankeenna waa jecel nahay. Aad baan u jecel
nahay. Wuxuu tilmaamayaa.

DAWLADNIMADEENNA,XORRIYADEENN,
QARANNIMADEENNA IYO
MIDNIMADEENNA.

Dal kasta wuxuu leeyahay calan u gaar ah. Annagu
waxaan leenahay calan noo gaar ah, waa calanka

soomaaliya.

Calankeenna waa qurux badan yahay. Midabkiisu
waa buluug. Cirkuu u eg yahay. Xiddig baa dhexda
kaga taal. Xiddigtu shan gees bay leedahay. Shanta
gees waxay tilmaamayaan qaybaha dalkeenna
soomaaliya, calankeenna waa jecelnahay. Markii la
saarayo waa u istaagaa oo waa salaamaa.

Markii la dajinayo waa u istaagaa oo waa salaamaa.
Calankeenna waan jecel nahay cadawga waa ka
ilaaliyaa. Ereyada madmadow ardayda si, gaar ah
ugu macnee. Aad ha u garteen.

o

Guddiga Akademiyada

Axmed ta Daahiroow maanta hadalkii waa
furtayoo furitaankuna waad ku mudnayd waana fiican
yahay saad hadalka inoogu furtay walloow geel jirayaal
badan ay joogaan meesha ama geelleey meesha ay
fadhiyaaniin ay kaa daba qaadan doonaan aniguna
bal aan ka dhex dukaanlaysto ee annigu waxaan marka
hore oran lahaa bal horta geela kan darantaa uu jecel
yahay geela daranta inuu jecel yahay layskuma haayo
laakiin darantu waa inay kala baxdaa. darantu way
tira badan tahay haddaynu daran guud ahaan uga
baxno waxay noqon doontaa heerku waa soo
cugmayaa, waxaa la yiraahdaa ma daran dawacaa ma
xadawbaa ma faragbaa muxuu geedku uu yahay ee
dhirta daranta ahi waa darantee ma geed cad baa ee
darantu ruuxeedu aad bay u tira badan tahay bal
bahashaa daranta yaan loo daymo la’aanin raggii
geela daranta daajin jirayoow ma daran dawaco geed
daran dawaco la yiraahdo ayaa jirtee geelu marka uu
cuno uu aad ugu xaaro aad ugu shubno geed daran
dawaco cunay waxaa jira geed la yiraahdo caday oo
isaguna geela marku cuno ma geel daran dawaco
cunaybaa ma geel daran caday cunaybaa waxaas yaan
magqli jirnay.

Waxaa kaleeto oo jira dhirta uu ka caaggan yahay aan
sii qaad qaado si uu odayaasha hadalka ugu furmo
waxaa weeye dhirta uu aad u necebyahay waxaa ka
mid ah geedkan la yiraahdo ee labadaan geed ee uu
sheegay daahir Af Qarshe uu sheegay yicibtu waa
geedkaas xun oo ma cuno oo wuu ka cararaa ciniinkana
wuu ka caraaraa lalaa geed la yiraahdana wuu ka
cararaa aad mooddo dhuxul oo caleentiisu ay
leedahay xadiid xadiid waxaad mooddaa in xadiid la
yiraahdo aad u dheer oo lalaa ahoo waa wayn oo la
harsado geedkaasna wuu ka caraaraa ee dhirta uu
aad u jecelyahayoo uu yiri ee uu daahir AfQarshe uu
ka sheegay geedkan la yiraahdo saarka. Saarku waa
tira badanyahay ee waxaa jira qob dhacdaa jirta waxaa
jirta geed tabakar baa jirta. Saarka naftiisu waa kala

babaxayaa oo isaguna geed dhawy buu noqonayaa
waxaan jeclahay in la sii kala guro isagana oo waxaa jirta
dhirta uu aad u jecelyahay oo hareeriga ayaa ka mid
ah geelu hareeri ma huraa iyo dacarjid ma hurtaa
yuu ku heesay heesaagu sheekadu annigu ma aha ee
waa ka gaatay ee ragga ayaan hadalka u furayaa waxaan
u sii gudbinayaa weli odayaasha ayaan la sii
legdamayaaye Faga Buraale, haye.

Fiqi Buraale:- Waa tahay markaynu eegno geela oo
aynu u eegno dhinacyo fara badan bal marka ugu
horraysa geela magaca guud waa geel hase ahaatee
deegaankiisa ayaa kala duwan deegaankaas markaan
leeyahayna waxaa weeye geel ooga jooga bil metel
Hawd jooga iyo geel Nugaal jooga oo meel sidaas
Nugaal iyo Mudug oo kale jooga iyo geel xeeb jooga
marka markaynu gaybahaa u kala samayno daagiisa
sidaa u kala duwanyahay midabkooda iyo badinkooda
ay daaqgiisana u kala duwanyahay.

Geela xeeb jooga hadii aynu ka soo bilawno waxaa la
yiraahdaa geelaasu waa khasaal geelaasu waa kurus
waaweeynyahay waa caana badanyahay midabkiisu kan
Nugaleed kan Midig iyo kan Hawdba waa ka duwan
yahay oo wuxuu had iyo goor u bada nyahay geel goodir

ah oo dhogor badan buu leeyahay, waana caana
badanyahay waxa ugu wacanina waxaa weeye biyihii iyo
geedka la yiraahdo xadawga ama haynta geedka la
yiraahdo ee daranta waa wayn yuu cunaa markaas
geelaas biyaba ma waayo ee mana waayo caashaan
haynkaa iyo xadawgaa saas daranta gaagaabka ah
badiba ma uu helo waa caday iyo haynkaa iyo xadaw
waa geel xeebeed geela u goojiyaa daranta ama u
goojiyaa carrada marka carrada iyo laysku daro
cusbada waa geela Hawd jooga gaar ahaan Hawd
Galbeed geela jooga ee aan haysanin daranta ee ka
raagay ama carrada iyo cusbada layskugu daro ama
intuu aan labadaa loo sameeynin ee isagu daa dego ee
Nugaal ama Mudug u soo dhaadhaca raadniinkaa uu u
raagay ee uu helay buu saas ugu goojiyaa waa koow
haddii aynu u noqono aynu leenahay darantii aynu
kala gurno.

La soco......
Guddiga Akademiyada

S

SOOYAALKA SOOMAALIDA

HIJRADII 2AAD EE MUSLIMIINTU U HAAJIREEN DHULKA XABASHIDA

Qeybta 7aad.

“geybtii 6aad, waxaan uga soo hadalnay xaaladdii soomaaliya soo
bixitaankii islaamka ka hor, soo bixitaankii islaamka, iyo u
haajiriddilaad, ee muslimiintu u haajireen dhulkii xabashida.”
Hijradii 2aad ee muslimiintu u haajireen dhulka Xabashida.
Nimankii Reer Qureysh ee Nabigu ka dhashay waxay sanadba
sanadka ka dambeeya sii laba jibbaareen dhibaatadii ay ku
haayeen Nabiga iyo Asaxaabtiisii,waxaana sanadkii 7aad, ee
laga joogay soo bixitaankii Rasuulka (NNKHA), mar labaad u
haajiray dhulka Xabashida Sanadkii 7aad, ee soo bixitaankii
Suubanaha (NNKHA), kolkii lagu go’doomiyay Nabiga iyo
jilibkii uu ka dhashay, oo ahaa rer Banii Haashim toggii la
dhihi jiray “Shicibka”, waxuuna Nabigu (NNKHA) maar
labaad u ishaaray in Muslimiintii bixi karaayay in ay u
haajiraan dhulka Xabashida,waxaana markaan labaad haajiray
tira badan oo ka mid ahaa Asaaxaabtii Nabiga, 0o ka koobnaa
84 qofood, oo kala ahaayeen 73 rag ah, iyo 11 haween
ah,waxaana gerwadeen ka ahaa kooxdaan “Jacfar Bin Abii
daalib, oo ahaa Nabiga ina adeerkii, markii kooxdaani gaareen
dhulka Xabashida, waxa si wanaagsan u soo dhaweeyay
Bogorkii Xabashida,waxayna halkaas joogeen mudda dhan
(10) sano,waxayna ka soo nogdeen dhulka Xabashada sanadkii
7aad ee hijrada, gaar ahaan maalintii khaybar la furtay.
Waxaana marna suurtagal aheyn in dadkii muslimiinta ahaa, ee u
haajiray ilaahey dartiis, loona cadaadin jiray diintooda darteed,
haddii ay heleen soo dhaweyn iyo nabadgelyo buuxada, ayna
joogeen dhulkaas mudda ka badan (10) sano, in ay diinta
islaamka gaarsiin waayaan dadkii soo dhaweeyay, oo ay la
noolaayeen, oo ay wax badan la wadaagi jireen, waxaanna shaki
laheyn in dhacdadaas weyn ee taariikhiga ah, ee dadka intaas la
eg ay joogayna mudda aan yareyn, ay ku reebtay dadkii deggana
dhulkii xilligaa loo agoon jiray dhulkii Xabashida, oo Soomaalidu
geybta ugu weyn ka degganeed, dareen diineed 0o saameyn weyn
ku yeesha ummadihii ku noola gobalka, gaar ahaan ummadihii
caawaandiga aha oo Soomaalidu ka midka aheyd.

Xiriikii hore ee Soomaaliya iyo waddamada carabta.
Soomaalida iyo carabtii hore waxa ka dhaxeyn jiray Xxiriir gota
dheer 00 soo jireen aha, 0o ku dhisnaa wax isdhaafsi mudda
dheer soo jiray, gaar ahaan carabtii degganeed xeebaha
koofureed ee jasiirad u ekaha dhulka carabta, waxayna iska
kaashan jireen xagga ka ganacsiga luubanta, bukhuurka iyo
faayaha maroodiga, 0o aad ugu badnaa dhulka soomaalida,
laakiin markii quwadihii Roomaanku gabsadeen ganacsiga
badda cas iyo waddamaada la deriska ah oo ku beegneed
horraantii dhalashadii Nabi Ciise (cs), waxii muddadaa ka

dambeeyana waxa go’ay xiriirkii ka dhaxeyn jiray carabta iyo
Soomaalidii hore.

Soomaaliya iyo soo geliddii Islaamka
Goortii islaamku soo galay soomaaliya iyo ciddii u sabab u heyd in
islaamku soo galo, waaxa ka taagan dood badan, oo sooyaal-
yahannada islaamku ugu kala gebsameen 3 ra’yi oo kala ah:
Ra’yiga 1laad, qolyaha qaba ra’yigaan waxey leeyihiin
waxay aheyd markii u horreysay ee islaamku soo gaaray
soomaaliya xilligii dawladdii umawiyiintu ay ka talinaayeen
dunida islaamka, gaar ahaan intii u dhaxeysay sanadihii 65-
86h, 00 ku beegneed 685-705m. waxaana Xxilligaas soo
gaaray soomaaliya koox zeydiyiin ah, oo ahaa dadkii
raacsana zeyd bin cali, oo uu dilay boqorkii la dhihi jiray
Cabulmalik bin marwaan, waxayna kooxdaasi Soo gaareen
xeebaha banaadir, waxayna degeen xeebaha Banaadir,
kooxaha qaba ra’yigaan waxay leeyihiin  kooxdaan
zeydiyiinta ah, ayaa ah kuwa islaamka soo gaarsiiyay
gobalka geeskaa Afrika, gaar ahaan Soomaaliya.
Ra’yiga 2aad, aqoonyannada ¢gaba ra'’yigaan waxay
leeyihiin islaamku waxuu soo gaaray Soomaaliya horraantii
garnigii kowaad ee hijriga, gaar ahaan xilligii uu
xakumaayay dunida islaamka bogorkii umawiyiinta
Cabdulmalik bin marwaan, waxaana xilligaas soo gaaray
soomaliya Amiir la dhihi jiray” Muusa bin khathcam “oo
watay koox ciidan ah, waxayna dad deggana xeebaha
Soomaaliya soo gaarsiiyeen diinta islaamka, waxayna dadka
bareen diinta islaamka, oo dadku xilligaas kooxkoox u soo
geli jireen diinta islaamka.
Ra’yiga 3aad, aqoonyannada gaba ra'’yigaan waxay
leeyihiin islaamku waxuu soo gaaray Soomaaaliya intii
Nabigu noolaa (NNKHA), gaar ahaan sanadkii 5aad, ee soo
bixintii islaamka, xilligaas oo kooxo muslimiin ahaa ay u
haajireen dhulka Xabashida oo xilligaas carabtu u agoon
jirtay xeebaha koofure ee badda cas, ka dib markii ay u
dakeysan waayeen dhibaatadii gaaladii qureysh ku heysay
dadkii yaraa ee muslimiinta ahaa, oo xilligaas diinta cusub
soo galay, waxaana horkacaayay kooxahaas muhaajiriinta
ahaa Jacfar bin abii daalib, oo ahaa Nabiga ina adeerkii.
Kooxahaas muhaajiriinta ahaa waxay ka soo tallaabeen badda
cas iyaka 00 soo maray marinka Baab Almandab, waxayna
Soomaaliya aheyd halka ay ku sii nastaan kooxdaan
muhaajiriinta ah marka ay u socdaan dhulka xabashida iyo
marka ay ka soo noqonaayeen, gaar ahaan magaalada” Seylac”
00 aheyd deked doonyuhu ku soo xiran jireen, waxaanna marna
macquul aheyn in dad carab ah oo muslimiin ah ay soo maraan
dhulka Soomaaliya, iyaka 00 aan wax uga sheegin diinta cusub
ee darted dalkoodii hooyo uga soo haajireen.
Waxaanna shaki laheyn in haddii Soomaalidu aragto dad
carab ah oo aan ganacsata aheyn sidii carabta lagu agoon
jiray, oo dalkoodii uga soo cararay diintood darted in si gaar
ah loo soo dhaweynaayay lagana wareysanaayay bal in ay
wax ka sheegaan diinta cusub oo darted loo soo dhibay,
sidaasna waxaan ku fahmi karnaa in Soomaaliya islaamku
soo gaaray xilli aad u sii horreeyay, oo ku beegneed 8 sano

ka hor inta uusan islaamku soo gaarin magaalada Maddiina.
La soco .........
WI/D Prof: Maxamed Cilmi Toxow

KOBCINTA AFKA IYO NAXWAHA

BARASHADA AFSOOMAALIGA
HIGGAADDA AFSOOMAALIGA.

Akhristayaal waxaa horey noogu dhammaaday higgaadinta shagalka gaaban oo lagu isticmaalay weero
macno leh. Waxaad ka soo shageyseen laylisyo badan oo ah higgaadinta shagalka gaaban
dhammaantood. Waxaad weliba sameyseen sidii aan idinka codsannay laylis jeebkiinna ah oo aad ku
isticmaashaan weero macno sameeya 00 shagal gaaban ah.

Haddaba qormadan maanta oo ah gormadii 8aad ee taxanaha casharrada buugga higgaada afsoomaaliga
habka cusub idinka socatay waa shaqgalka dheer gaybta (1).

Ogow akhriste shagalka dheer higgaadintiisu dhib weyn kuguma keeni doonto, waayo, waa shaqgalladii
gaagaabnaa oo mid kasta codka la yara jiiday ama la dheereeyay.

Qormadan waxaan ku gaadan doonnaa 3da shagal ee dhaadheer ee kala ah (aa, ee, 00)

Tusaale: baa, tee, koo, maa, raa, dee, lee, xee, soo, hoo, mee, waa, jee, loo, tee, yee, dhee, shoo, shaa,
shee, raa, roo.

Is ku higgaadinta laba cod Kha + saa + ro = Khasaaro
Caa + no = Caano Dha + lee + co = Dhaleeco
Saa + ko = Saako Ha + lee + lo = Haleelo
Laa + mo = Laamo Sa+ maa+le = Samaale
Daa + wo = Daawo

Naa + go = Naago Layli 1

Haa + mo = Haamo Ku buuxi meelaha bannaan cod shaqgal dheer ah
Xo00 + lo = Xoolo (aa. ee, 00)

Moo +ro = Mooro

Noo + le = Noole Ta---ko f---xa
Koo + re = Koore Xa---wo k---re
D00 + ro = Dooro r---Xo d---mo
Bee + 10 = Beero wW---no c---ro
See + 10 = Seero s---ko q---li
Xee +ro = Xeero |---x0 d---qo
Lee + xo = Leexo K---no g---do
Kee + no = keeno S---r0 d---xo0
Dee +ro = Deero de--ro

Shee + ko = Sheeko

Akhri

Da + mee + ro = Dameero layli 2

Sa + ree + do = Sareedo ku buuxi meelaha bannaan shagal dheer
Ja + mee + co = Jameeco (aa, e, 00)
Ca+lee + mo = Caleemo sar---do indh-—-le
Xa + ree + do = Xareedo fad-—-xo dheg—le
Ba + roo + do = Baroodo

Ca+loo+lo = Caloolo war---go far—le
Da + boo + le = Daboole war---be cal—le
Ma + roo + di = Maroodi k---re mary—le
Ca+waa + le = Cawaale kab---le d---xada
Sa + gaa + we = Sagaawe shab---le b—diye
Fa +raa + ti = Faraati dab---le k---riye
Sha +gaa+ le = Shaqgaale

Dha + gaa + le = Dhagaale W/D: Axmed Cabdi-kariin

ARRIMAHA HAWEENKA & CARRUURTA

XEER DHAQAMEEDKA NINKA, NAAGTA IYO CARUURTOODA

Ninku markuu naag guursado oo uu meel dego
waxaa la dhihi jiray qoyskii hebel, isaga
ayaana ka talin jiray reerkiisa, wixii dhibaato
ah oo gaarta xaaskiisa waxaa xeer ahaan
jirtay in uu sheegto ama u dacwoodo isagu,
wuxuu magdhaw ahaan u soo qaadana isaga
ayaa ka talin jiray, wixii ay gaysato naagta uu
gabo oo dhibaato ah oo ay cid kale u gaysato
isaga ayaa  bixin  jiray = magdhawga
dhibaatadaas.

Haddii isaga ay dhaawac u gaysato naagtiisa,
waxba kama uusan qaadan jirin, haddii isagu
dhaawac u gaysto naagta uu qabo waxba kama
aynan qaadan jirin magdhaw ah iyaduna, mana
aysan dacweyn jirin, hase ahaatee, haddii
labada isqabtaa midkood uu dilo midka kale oo
qudha ka jaro waxaa laga qaadan jiray nagtii,
waxaana kala qaadan jiray labada reerood ee
ay ka kala dhasheen, haddii ninka naagtiisa la
dilo oo ay ku dhimato gacan dad kale, waxaa
magteeda gaadan jiray reerkii ay ka dhalatay
hase ahaatee, isaguna waa ninkii qabaye
waxbuu ka qaadan jiray, hadday carruur
lahaydna waxaa qaadan jiray magta carruurta
ay dhashay naagtu, waxyar mooyaane, waxaas
12

yarna waxaa qaadan jiray reerkii ay ka
dhalatay.

Haddii ninka la dilo oo qudha laga jaro
magtiisa waxaa qaadan jiray reerkii uu ka
dhashay, naagtana dhaxal ayaa laga siin jirya,
haddii carruur uu ka dhintay ninku magrta
waxaa qaadan jiray inta badan carruurta uu ka
dhintay, inta kalena waxaa qaadan jiray
reerkii uu ka dhashay.

Ninku hadduu furo naagtiisa, xeer soomaaligii
hore wuxuu ahaan jiray inay rarato aqalka
dhamaantiis, waxay kaloo la tfegi jirtay
meherkeeda iyo wixii ay gaar u lahayd oo
xoolaha ka mid ah, inta ay isqabaan ninka iyo
naagta wixii marasho iyo masruuf ah
mas'uuliyaddooda waxay dusha ka saarnaan
jirtay ninka.

Haddii carruurta qoyska cidi waxyeelleyso
waxaa u dacwoon jiray ninka, hadduu maqan
yahayna waa lala sugi jiray inta uu ka yimaado
amase wuxaa u dacwoon jiray rag kale oo
gqaraabada ag. Hadduu ilmuhu wax geystana
waxaa bixin jiray magdhawga aabahood iyo
reerkii uu ka dhashay.

Arrintaas ilmaha ku saabsan wax mas'uuliyad
ah kama aysan qaadi jirin naagtu, hase
ahaatee, waxay ka qayb qaadan jirtay
carruurta xannaaneyntooda iyo
dhaqaaleyntooda, waxyaalahaas waxay ahaan
jireen xeer la raaco oo la degsaday, yuusanba
ahaanin ku' qoran.

Waxayna ka mid ahaan jireen arrimahaasu
qaybta dhaqanka ee xeer Soomaaligii hore,
marka loo gaybsho xeer soomaaliga dhiig iyo
dhagan. Dhagankana waxaa loo sii kala gaybin
jiray Xilo iyo xoolo. Arrintaasina waxay ka mid
ahayd qaybta xilaha.

Waxaa diyaariyay
Axmed Shiikh Cali Axmed (Buraale)

RAADRAAGA GILMIGA YD ADDDNTA

HORUMARINTA MANAAHIJTA SOOMAALIYA

Qeyb
“Qormaddii
horreysay ee
garan,waxa kale ee aan ku soo gaadanay ,isbeddelladii ku

7aad ,waxaan ku soo qaadanay ,markii u
la aasaasay Xafiiskii manaahijta ee heer

yimid manaabhijitii waxbarasho ee dalka burburkii ka dib iyo
dhibaatooyinkii laga kulmay manhaj la’aantii dalka ka jirtay iyo
sababihii lagu doortay manaahijta carabta.”geybtaanna waxaan
ku soo gaadaneyna:

DHIBAATOOYINKII LAGA DHAXLAY MANAAHIJTA KALA
DUWAN INTII DALKU BURBURKA KU JIRAY.
Qaranjabkii Soomaaliya waxa laga dhaxlay burbur baahsan oo
dhinac walba ah, gaar ahaan dhinacyada adeegga bulshada,
ee ay ugu horreyeen adeegyadii Waxbarashada, Caafimaadka
iyo Nabadgelyada, oo la dhihi karo waxay ahaayeen halbawlihii

adeegyadii garanku u gaban jiray bulshada Soomaaliyeed.
1991kii,markii uu burburay garanki Soomaaliyeed, oo dalkiina
ay ku habsatay abaar diirata ah,waxa dalka ka billaawday
xeryo lagu quudin jiray dadkii ku soo barakay abaarihii iyo
colaadihii dalka ka dhacay, waxaana wax lala yaaba aheyd in
dadkii kaamamka lagu quudinaayay badankood uu ahaa
carruur intooda badan ay gaareen da’dii dugsiyada ,00 haddii
jir ahaan loo quudiyay u baahan in loo helo quudin
maskaxeed,taasoo aheyd arrin halidsteeda leh haddaan si
degdeg ah aan wax looga gaban.
Si haddaba wax looga gabto dhibaatada waxbarasha la’aanta
ah ee heysatay ubadki Soomaaliyeed ee la nool waayaha
gallafsan, ayaa agoonyahanno Soomaaliyeed oo dareensana
dhibaatada ka dhalan kara waxbarasha la’aanta facaan nasiib
darradu ku habsatay, oo la kulmay burburkii qaranka
Soomaaliyeed, waxayna ka billaabeen xarumihii quudinta
dhaxdooda in ay ka furan xarumo ubadka lagu siiyo quudin
maskaxeed, arrintaasina waxay noqgtay arrin ay u wada
riyaageen xataa hey’adihii ajnabiga ahaa ee ku hawllana waxa
loogu yeero samafalkaa dadka tabaaleysan.
Waxayna billaabeen hey’adihii samafalku in ay qorshayaashooda
samafal ku darsadaan adeegyo waxbarasho oo baahi weyn loo
gabay, waxayna dalka ka billaabeen in ay dayactir ku sameeyaan
dugsiya badan oo ka mid ahaa dugsiyadii dawladdii kacaanku
horay dalka uga dhistay. dhanka kale waxay hawlgeliyeen in
badan oo ka mid ahaa Macallimiintii hore, wixii laga heli karaayay,
waxaana lagu hawlgeliyay Macallimiintii barnaamij loo agoon jiray
“raashin shaqo ku beddelasho”, oo Macallin kasta la siin jiray
raashin ku filan bil kasta.
Waxa kale oo jiray agoon yahanno Soomaaliyeed, oo dalka ka
furay dugsiyo gaar ah, oo bixiya waxbarasha taya leh, oo
gaarkood ka heli jiray hey’ado islaami ah, waxooga kaalma ah
00 isugu jirtay, dhismayaal dugsiyo cusub, taakuleyn
Macalliniin, iyo taakuleyn galab iwm.

Waxaana ka hor yimid dhammaan dadaalladaas cagabado
fara badan, oo laga xusi karo cagabadihii manaahijta
waxbarashada, shahaadooyikii waxbarashada, kormeerkii,
tababarradii Macallimiinta iwm.

Waxaana qasab ku noqotay hey’adihii samafalka iyo
waxgaradkii kale ee ku hawlana hawlana waxbarashada, in ay
raadiyaan manhaj waxbarasho oo ubadka waxa lagu baro,
waxaana gasb nogotay in gola kastaaba raadsato wixii ay wax
ka dhigi karto, waxaana dalka la soo geliyaya manaabhij
waxbarasho oo kala duwan, oo isugu jiray manaahij carbeed,
kuwa laga keenay waddama Afrikaanka ah ee naala deriska ah
iyo kuwa laga keenay meela intaas ka baxsan.

Laakiin nasiib darro manaahijtii kala duwnaa ee ubadka
Soomaaliyeed wax looga dhigi jiray, waxa ka dhashay oo laga
dhaxlay dhibaatooyin fara badan oo raad xun ku reebay
facyaalka Soomaaliyeed ee soo koraaya, waxaanna ka
tilmaami karnaa dhibaatooyinkii laga dhaxlay manaahijtaas kala
duwan:

Kala duwnaasho fikir, oo laga yaabo, in hal guri ay ku wada
nool yihiin dhawr arday oo wada dhashay, oo dhawr manhaj oo
kala duwan wax ku soo bartay, oo laga yaabo in mid kastaaba
uu ximbaarsan yahay fikirkii manhajkii uu wax ku soo bartay.
Kala duwnaasho fahamka diiniga ah, waxaana laga yaaba:
In ayday loogu dhigo isguulka hilibka geela waa
weesagaata, halka waalidkiisna uu gabo in aan
weesagaadaneynin cunidda hilibka geela.

In arday loogu soo dhigo isguulka naagta aad gabtid weesa
kaama jebin karto haddii aad istaabataan waad iska dukan
karta, halka waalidkiisna uu gabo in islaatisu weesada ka
jebiso.

In arday isguula loogu soo dhigo in ay demi tahay in gerka la
xiiro, halka waalidkiisna uu gabo in aysan denmi aheyn in gerka
la iska xiiro.

Waxa laga yaaba in arday isguulka loogu soo dhigo cidda aan
kitaabka Alle wax ku xukumin waa gaal, halka waalidkiisna uu
gabo faham kale, oo kaa ka duwan iwm.

Kala duwnaasha dhagan, oo laga yaabo in ardaygu dhigto
isguul lagu baraayo dhaganno umada kale,00 aysan islaheyn
dhaganka dalkiisa.

Kala duwnaasha diineed, oo laga yaabo in ardayga si dadban
isguulka lagu dhigo diin kale,0o tusaalayaal badan laga heli
karo buugaagta laga keeno waddama nala deriska ah ee aa
kala diin nahay.

laga
laga

xilligii burburka wax laga dhigi jiray laga dhaxlay dhibaatooyin
fara badan oo raad xun ku reebay facyaalka Soomaaliyeed ee
soo koraaya.

Ugu dambeyntii, waxaanna tusaale u soo qaadan karna
waxyaabihii laga dhaxlay manaabhijita kala duwan:

o In gaarkeen qaarka kale yiraahdo hebel waa gaal.

o In aan dadkeenna iyo dalkeenna gubno annagoo ka duuleyna manhaj
dad kale leeyahay.

In aan baneysanno in aan dilno gof muslim ah annagoo leh gaal baad tahay.
In aan aaminno in diintu tahay sida manhajkeennu gabo kaliya.

In aan diidno in nala naqdiyo, oo aan u aragno ra'yiga dadka kale wax
khaldan.

In aan u goyno naf gof muslin ah in uusan nala fikir aheyn.

In aan dhahno calanka ummadda Soomaaliyeed waa baaddil.

In ay xaaraan tahay in loo shageeyo ,00 waxa ka shageeya ay
gaalayihiin. IWM.

waxa kaliya oo looga bixi karo dhibaatooyinkaas kala duwan ee
aan ka soo hadalnay, waa in la helaa manhaj Soomaaliyeed 00
ay dejiyeen agoonyanna Soomaaliyeed,

00 lagu biiriyo wixii ra’yi ah ee waxgaradka bulshadu ka gabaan
gaabka ubadka Soomaaliyeed wax loo baraayo.

oo khibrad u leh waxa manhaj uu yahay, waxa lagu saleey,iyo
gaabka manhajka loo dhiso. La soco.....

W/D Prof: Maxamed Cilmi Toxow

ILAALINTA DEEGAANKA & FAYADHAWRKA

Qeybtii 8-aad

Akhristayaal: Qoraalladeennii hore waxaynu ku soo
sheegnay: Fasaad sida uu ku imaan karo, mid muuqda oo
la wada arkaayo, mid aan muugan marka hore, balse la
arki karo haddii la baaro oo la raadiyo, waxaa kaloo aan
soo sheegnay: sida fasaadkaas la isaga ilaalin karo oo
aheyd: in la sameeyo Xeerar iyo Ciddii Xeerarkaas Fulin
laheyd oo ay bulshadu sameysato.

Sidaa waxay haddaba inoo sii riixeysaa inaynu u gudubno
heer ka heer sarreeya heerarkii goraal ee aynu soo marnay
00 ah inaynu isweydiino: Qoraalladan ku saabsan: Ilaalinta
Deegaanka iyo Fayo-dhowrkiisa, Culuumta la barto duruus
ahaan Cilmigee baa ka hadlaya?

Culuumta la barto marka la geybgeybiyo maaddadani
“Deegaanka iyo Farayodhowrkiisa”, waxay ka mid
nogoneysaa Culuumta Bulshadada oo ay ka sii tahay
Maaddada 1-aad oo ah: Cilmiga Beesha = Cilmul-
Ijtimaac = Civics, laguna baranayo sida uu aadanuhu u
wada jirayo, u wada noolaanayo, u wada bulshoobayo, u
wada shageysanayo, isu wada hagabtirayo Baahiyaha xag
waliba; mid caano u keena , mid qoryo iyo dhuxul u
keena, mid rooti u sameeya, mid guryaha u dhisa, mid
kalluunka u soo jillaaba, mid gaadiidka uga shageysta
uguna shaqeeya, mid...., mid...., mid.... Oo aadanuhu
mid waliba gacanta ku haayo waxa uu midka kale ku
baahi baxayo; adiga waxaad heysaa waxa aan aniga ku
baahi baxayo, aniguna waxaan hayaa wax aad adiga ku
baahi baxeysid, sidaasaana loo yiraahdaa: Magaalo
Macnaheedu waa Suug weyn 00 loo soo doonto Ganacsi
Baahi bax ah, nimba wuxuu gabuu Qardho la imaanayaa,
Kismaayo nimbow Kistaa, iwm

Akhristayaal: Cilmiga Beesha (Civics): waxaa lagu bartaa
Qaababkaas uu aadanuhu u noolaanayo howlgal ahaan,
Fikir ahaan, Farsamo ahaan, waana Cilmiga isku tola

3__4/

Dadka iyo Degaankooda Deegaankooda, dadkana
dhaxalsiiya 00 gayeysiiya inay U Xxamaasoodaan
Degaankooda oo Ilaashadaan, Difaacdaan Dunidana sidaa
darteeda loo kala googoostay Dalal, dal walibana ay ku
caan bexeen dadkiisa u gaarka ah, magacoodana loogu
gaar yeelay wadankoodaas ay difaacdeen, halkaasna ay ka
dhalatay “Wadaniyadda” ilaa ay halkii dal gudahiisa ka
sii dhalatay Waaxo, Waaxdiina ka sii dhalatay Gobollo,
Gobolkiina ka sii dhalatay, Degmo, Degmadiina ka sii
farcantay Beelo, Beeshiina ka sii farcantay Tuulo,..., .....
Akhristayaal: sidaas baana Dunidu ku noqotay “Dhaji
halkuu jooguu Dabeecadeeda leeyahay” Carabtuna
tiraahdaa “Annaasu Ibnu Bii’atihi” oo macnaheedu yahay
gofkii ku nool dal oomane ah waa uu ka duwan yahay
gofka ku nool meel biyo leh oo barwaageysan, kan ku
nool meel gaboobe ah hawo ahaan waa uu ka duwan
yahay midka ku nool meel kuleele ah oo kuwaa oo
dhammi waxaa kala duwan hab dhagankooda nololeed:
xag hoy, xag hu, xag hunguri.
ku dhagan dhul Buuraley ah, ama ku dhagan dhul ban ah,
ku dhagan dhul lama degaan ah, ama ku dhagan dhul
barwaago ah, waxaad dareemi kartaa in dhulalkaasi ay
abuuristooda Eebbe kala duwan tahay sida ay u kala
duwan tahay ku dul noolaanshahooda, sahlanaan iyo
fudeyd nololeed ama dhib iyo xakaar nololeed.
Akhristayaal: maadaama bulshooyinka caalamka, Bulsho
waliba ay dal gaar ah ku yuurursatay Difaacna xiratay,
waxaa lama huraan noqotay in Ergo la isu dir-diro, la
wada hadlo, la billaabo cilaagaad ay dal iyo dal kale wada
yeeshaan si ay isaga kaashadaan hagabtirka baahida
labadooda dal: xag bulsho, xag siyaasad, xag dhagaale,
xag farsamo, xag difaac, iwm.
La soco ....

Prof: Cali Sh. Maxamuud Gacal

ORU MARKA YO DHAQANDHAQAALA

| Dhqaalaha; hase ahaatee waxaa maran dhinacyo badan oo kale oo

Kaddib markii ay Soomaaliya ku guuleysatey tallaabooyinkii
taariikhiga ahaa ee Gargaarka Abaarta oo taabba galka
noqday 1974 - 1975kii, badbaadisayna dad tiradoodu gaareyso
1.000.000, oo qof (hal malyan) waxay si geesinnimo leh ugu
tallaabsatay 18kii juun 1975kii, rariddii dadkii ku jirey Xeryaha
Gargaarka Abaarta, taasoo soconeysay 45 casho, waxeyna

noqdeen kuwii nasiibku ku kaalmeeyey in ay ku
waaberiistaan carrada cusub ee beeraha iyo xeebaha, dad lagu
giyaasay 120.000 qof. Iyadoo ay doorteen 15% xeebaha
dadkii ku jirey xeryaha; 54.2% beeraha, 28% waxey ku
laabteen miyi iyagoo ay xoolo u hareen. Waxaana halkaa ku
hirgalay fikrad siyaasi ah oo dhaxal gal noqotay, wax badanna
loo aayi doono.

Siyaasadda ka dambeysana dejinta dadka Soomaaliyeed ee
dabeecaddu dacdarraysay waxay tahay mid ujeeddooyin fara
badan leh kuwo guud iyo kuwo gaar ahaaneedba, salkana ku
haysa istareejiyad xeeldheer oo wax badan socon doonta,
faa’iidooyin fara badanna dalka u soo jiidi doonta; waxayna
leedahay hab wax u qabasho dad iyo dalba, ama fulin
siyaasad kacaan oo ku hubeysan fikrad Hantiwadaagnimo,
ama ku habeysan daryeel Bani aadaminimo, iyo badbaadin
ummadeed, sida ku cad xaashidii Koowaad ee kacaankii
curtay 21kii Oktoobar 1969kii, kuwaasoo ahaa in laga
beddelo Bulshadatan dhibaha ka haysta xagga dambaynta, oo
loo helo bulsho qaadata hab hor u kac lagu gaari karo,
iyadoo laga dhisayo dalka bulsho ka bedqabta
dhibaatooyinka, gaajada, jahliga iyo jirrooyinka, kuwaasoo ah
cadowyada Baniaadamka.

Waxaana cad in uu yahay Barnaamij ka hirgalay Soomaaliya
mid ah curad ay ku dayan doonaan dawlado badani ee
adduunyada saddexaad; isweydiinna meyno in aanu hirgaleen
barnaamijkaasi haddii aanu dhalan Kacaanka Oktoobar ee
hantiiwadaagga ahi, waayo waa la wada ogyahay arrintu sida
ay ahayd markii ay dhacaan abaaro, ama dhibaatooyin kale
dalka soo food saaraan, hase ahaatee waxaa sii kaalmeeyey
Idiyolojiyadda Hantiwadaagga oo ah tan dhalin karta kicinta
dadku u kacaan daryeelka ummaddnimo. Dejintuna waxay
leedahay ujeeddooyin dhaqan; siyaasad, waxbarasho iyo mid
dhaqaalaba, waxaana la doonayaa in looga faa’iideysto
xoogga Dadka iyo Khayraadka Dhulka ku jira labadaba;
Ummadda Soomaaliyeed boqolkiiba 70% waxay yihiin Reer
Guuraa xoola Dhaqato ah, oo dhinac keli ah ka kaba

u baahan wax ka qabasho.

| Siyaasaddeennuna waxay tahay in laga faa’iideysto Beeraha,
| Kalluunka, Macdanta, iwm. iyo dhinacyo kale oo aan la taaban,
| sidaa daraaddeed ayey lagama maarmaan u noqotay in dib loo
°| habeeyo dejinta dadka si loogu qaybiyo, beeraley, xoolaley,

kalluumeysato, ganacsato iyo dad labaro xirfooyin kala duwan oo

| ku dhisan aqoon, Waxaana loo habeeyay Beelaha Danwadaagaha

si ay iskooda isumaamulaan iskuna fillaadaan mustagbalka, isla

| mar ahaantaana ka kabaan dhaqaalaha dalka dhinaca wax
- | soosaarka beeraha iyo kalluumeysigaba, waxaana loo sameeyay
.| beelahaa in ay saldhig u noqdaan dejinta loo samayn doono
| dadka reer baadiyaha ah oo weli ku nool miyiga iyo wixii culays

ku haya magaalooyinka.
Ugu dambeystii Dejinta dadka xoola Dhaqatada ahi waa siyaasad
loo qorsheeyay in lagu socdo hadda wixii ka dambeeya laguna
rajo weyn yahay in laga gaarro guul, oo si wacan la isugu dheelli
tiro dadka deggan Miyiga iyo kuwa Magaalooyinka. Beeraha,
Xeebaha, oo ay giddigood ka wada qayb qaataan Kordhinta
Dhaqaalaha dalka. qorshaha loo sameeyayna dadkaa wuxuu u
habeysan yahay si u suuragelineysa in ay dad badani ku soo
biiraan Beelaha Danwadaagta waqtiga loo baahdo.
ABAARTII HESHAY SOOMAALIYA
Ma ahayn Soomaaliya kelideed tan Abaarta xumi heshay 1974-
75kii, Sida aanay u ahayn khasaaradii soo gaartay mid iyada u gaar
ahayd, hase ahaatee Waxaa la Wadaagay dhibahaa Dawlado
badan oo Afrika ugu badan. Ma ahayn Soomaaliya keligeed
midda dhadhamisay kharaarka dhibaha dabeecaddu keentay oo
dhaawacyo xun gaarsiisay dhaqaaleheedii iyo noloshii dadkeeda,
yeelkadeede waxay keli ku ahayd waqtigaa 0o u gaar ahaa habka
ay wax uga qadatay, ama kaga hortagtay dhibaatooyinkii ka
dhashay kadeedka abaarta middaas ayaana muujisey kartideeda
iyo magaceeda, maamuuskeedana kor u qaaday.
Afrilcada Galbeed waxaa helay Abaaro dad iyo duunyaba
waxyeelleysey oo ka dhigtay dad badan oo aad u ladnaan jirey
cayr sabool ah, dad fara badanna ka qaxisay dhulkii ay
degganaayeen markii ay u adkaysan waayeen guuldarrada adaygga,
naxariis darrida abaarta, ama dac darrida iyo leelleclka ay kala
kulmeen halkaa; ayaa ku khasabtay inay ka tagaan beerihii ay falan
jiteen iyo dhulkii ay xoolaha ku raacan jireen ilaa waqtigii la is
abuuray. Waxay ku kalliftay Hijrad khasab ah oo aan Afrika soo
marin.Adduunyada oo  dhammina Waa u  gurmatay
gargaarkaDawladaha Saaxil Hase ahaatee arrinta Soomaaliya
waxay kaga duwanayd taas dhinacyo badan, ha ahaato sida looga
hortagay dhibaatooyinka dabeecadda; ama sida wax loogu gabtay
dadkii ku tabaalooby halkaa, ama xalliga fiican oo laga gaaray
arrintaa.
Waxeyna noqotey J.D.S. Dawladda keliya ee adduunweynaha
tustay oo si gmeesinimo ah ugu tallaabsatay dhibaato sidaa u
weyn oo aad u qallafsana oo si Wacan Wax uga qabatay kumana
ekayn arrinta ay ku tallaabsatay mid ku siman wax ka qabasho,
ama ka hortag keliya ee waxay u sameysey qorshe wax lagaga
gabanayo mustagbalka dhibaatooyinka dabeecadda oo sanooyin
badan soo nognoqonayey, si ay ugu hesho xalli kama dambeys
ah, kaasoo daryeelaya reer guuraagii xoola dhaqatada ahaa; si ay
uga baxaan leelleelkaa wax badan soo haystay, arrintaasina waa
dhabowday llaahayna Waa la garab qabtay.

WD: Guddiga Akademiyada

XIRIIRKA WADDANKA 1YO WADDANIGA

MAGACYADA DHALINYARADII URURKA S.Y.L

<@

Aas Aaskii Xisbiga S.Y.L

Bishii may 15keedii 1943 waxa ummadda soomaaliyeed u
baryey waa cusub. Kadib markii lagu dhawaagay aasaaskii
uruukii ugu horeeyey ee waddani ah ee dalka ka sameysma
kaasina waa xisbiga midnimada dhallinyarada soomaaliyeed.
Markii hore wuxuu xisbigu magaciisu ahaa

NAADIGA DHALLINYARADA SOOMAALIYEED
Wuxuu caan ku yahay (SYL) oo laga soo gaabiyey erey Ingiriisi ah
0o macnahiisu yahay Somali Youth League
Hadafkii iyo ujeeddooyinkii SYL
Shuruucdii iyo xeerarkii marka xisbiga la aas aasay loo dejiyey
way badnaayeen waxaase ugu waa weynaa kuwa soo socda:

1. Guud ahaan in la xoreeyo dalka Soomaaliya.

In laga masaafuriyo 0o laga saaro gumaystayaasha dalka.

In la mideeyo oo la isu keeno Shanta Soomaaliya oo dhan.

In meel la isla dhigo gabiilaysiga, firgeysiga iyo cunsuriyadda.

In la dhowro xuquuqda dadka soomaaliyeed iyo in kor loo

gaado oo la fidiyo waxbarashada.

6. Inaanu soo gali Karin xisbiga qof ka weyn 45 sano. Kana yar
15 sano.

7. Dadka naadiga ku jira 0o dhan waa walaalo waana siman yihiin.

Dhaqdhaqaaqii SYL

Ururka SYL markii hore waxaa la oran jiray SYC (Somali Youth

Club) 00 macnaheedu ahaa naadiga dhallinyarada

Soomaaliyeed.

Waxaa magacaa laga beddelay sanadku markuu ahaa Abriil

1947-kii waxaana loo bixiyey SYL. (Somali Youth League.) 0o

macnahiisu yahay Ururka Dhallinyarada Soomaaliyeed.

Dhammaan magacyada soo socda waa xubnihii aasaasay

ururkii SYL sanadkii 1943kii waxaana lagu aasaasay Mugdisho,

ujeeddadii loo aasaasay waxa ay in ay dalka xornimo buuxdo

gaarsiiyaan taasina waxa ay dhabowday 17 sano ka dib.

Dhagaalaha Ururka SYL uu haystay kuna aasaasmay wuxuu

ahaa qof kasta 0o ururka ku jira in bishii shilin laga qaado, sidaa

ayaana lagu dhaliyey xornimada maanta aynu haysano.

1. Clgaadir Sagaawadiin. waxa uu ku dhashay Degmada

Tiyeeglow ee ka tirsan Gobolka Bakool sanadku Markuu ahaa

1919kii. Waana Maskaxdii ka dambaysay Ururka SYL. Isagaoo

yar ayuu quraanka iyo lugada carabiga bartay wuxuuna ku

biiray dariigada gaaddiriyada wuxuuna ahaa shakhsi ay ku

weyn tahay wadaniyada wuxuu jeclaa ama ku fakari jiray in ay
xoreynta dalku tahay wax waajib ah waxey saaxiibbo isu dhow
ahaayeen Yaasiin Xaaji Cusmaan oo ururka kula jiray.

Allaha u naxariistee halgame C/gaadir Sakhaawadiin wuxuu
dhintay asagoo 36 jir ah sanadku markuu ahaa 1945kii.
Geeridiisuna waxay dhaawac weyn iyo huq ku nogotay dadka
soomaaliyeed ee jecel waddanka iyo waddanigooda.

2. Siidii Xirsi Nuur, waxa uu ku dhashay Magaalaa Mareeg 00
ka tirsan Gobolka G/guduud sanadku markuu ahaa 1915kii.
Wuxuu ku barbaaray guriga labadiisi waalid waxeyna laba
jirkiisii ku soo wareegeen waalidki magaalada Muqdisho
degmada Wardhiiglay halkaa ayuuna qur'aanka ku bartay.
Sanadkii 1930 waxa uu galay dugsi talyaani ah halkaas oo uu
ku bartay lugada talyaaniga.

Siidii waxa uu ahaa ganacsade ka dalandoola Muqdisho,
Cadan iyo Addis Ababa.

Wuxuuna ka ahaa aasaasayaashii ururka S.Y.L xubinta labaad.
3.Yaasiin Xaaji Cismaan,waxa uu ku dhashay Degmada Hobyo
00 ka tirsan Gobolka Mudug sanadkii 1917kii, wuxuuna ku
barbaaray hoygii labadiisa waalid quraanka waxa uu bartay
isaga 00 yar. Intaa kadib yaasiin waxa uu galay dugsi talyaani
ah wuxuuna bartay afka talyaaniga. Wuxuuna ka so0
shaqgeeyay xukuumaddii talyaaniga.

Waxa kale ee uu bartay lugada ingiriiska markii uu Ingiriiska
koonfurta soomaaliya qabsaday.

Waxa uu ahaa Yaasiin nin kaatib ah wuxuuna markasta ku
fakari jiray waxa anfacaya dalkiisa iyo dadkiisa wuxuu xisbiga
dhalin yaradii aasaastay ka mid ahaa xubinta saddexaad.

4. Xaaji Maxamed Xuseen waxa uu ku dhashay Muqdisho,
Gobolka Banaadir sanadkii 1917kii, waxa uu ku barbaaray
guriga waalidkii.

Waxa uu galay dugsiyada talyaaniga, hasa yeeshee waalidkii
ayaa ka saaray iyagoo ka bagaya inay cagqiidadiisa saameyso
waxeyna u direen adeerkii oo deggan degmada mahadaay oo
ka tirsan gobolka shabeellada dhexe si uu halkaa ugu soo barto
diinta islaamka. Markii dambe waxa uu ku soo noqday
magaalada Muqdisho halkaas uu ka furtay dukaan yar. Xaaji
Maxamed waxa uu noqday madaxa ururka S.Y. L sanadka
markuu ahaa 1949kii.

Isticmaarka ingiriiska ayaa markii firfircoonidiisa ka yaabay ayaa
waxa uu u musaafiriyay Qabri dahare oo ka tirsan soonka
shanaad ee dalka itoobiya taariikhdu markay ahayd 1946kii.
Talyaaniguna waxa ay u musaafuriyeen degmada beydhaba
sanadku markuu ahaa 1952kii. lyadoo lagu tuhmayey inuu lug
ku lahaa dhacdadii ka dhacday kismaayo ee xasuuqga aheyd.
Isla sanadkaa 1952kii ayuu galay jaamacadda Azhar ee dalka
Masar. Misana sanadku markuu ahaa 1957kii ayaa mar kale loo
doortay madaxa xisbiga S.Y.L isaga 0o jooga dalka masar.
Khilaaf xisbiga S.Y.L soo kala dhex galay darteed ayaa ugu
dambayntii jagadii iyo xubinimadii xisbigaba looga casilay.
Kadibna waxa uu aas aasay 00 uu ku dhawaagay urur cusub

00 la magac xisbiga midnimada ee soomaali weyn.
La soco ....
W/D: C/qaadir Nuur Xuseen (Maax)

BARAARUJINTA CAAFIMAADKA

AQOONTA CAAFIMAADKA

NADAAFADDA CUNNADA, BIYAHA & GURIGA

NADAAFADDA CUNNADA

Qofku si uu ku noolaado cunno ayuu u baahan yahay, hase
ahaate cunnada uu cunayaa waa inay ahaataa mid hab-
boon xagga nooca iyo xagga tiradaba, isla mar
ahaantaasna nadiif ah. Tan ku saabsan habboonaanta
cunnada meel kale oo buuggaan ka mid ah ayaa looga
faallooday. Casharkaan danta laga leeyahay waa in wax
timaan ah laga siiyo arkhristayaasha sida 1oo ilaaliyo
nadaafadda cunnada. Guud ahaan waa in cunnada laga
ilaaliyo cayayaanka, xabaasha iyo ciidda.cunnadu xagga
diyaarinta waxay u qaybsantaa wax la bisleeyo, wax iyagoo
aan la bislayn la cuno iyo wax labada siiyoodba lagu cuni
karo. Kuwa hore waxaa ka mid ah hilibka, badarka, bariidka.
Baastada, iwm. Kuwaasi mar haddii ayan meel xun soo
marin waxaa ina ka walwal tiri kara nadaafaddooda in si
fican loo bisleeyo, taasoo dilaysa wax alla wixii uumman
cudur ahaa oo ku jirey. Laakiin waxa iyana fiiro u baahan in
weelka wax lagu karinayaa uusan ka samaysnayn
macdannada lisma markay kululaadaan oo intay cunnada
ku dhiimaan markaas dadka sumeeya. Waxa aan kariska u
baahnayn waxaa ka mid ah qudaarta iyo cagaarka. Kuwaas
waxaa lagu nadiifin karaa in si fiican loo mayro. Haddii shaki
jiro in kuwaas jeermi ku dheehan yahay waxaa la yeeli
karaa in lagu mayro jeermitiriyaal, sida: dettoolka iyO
isteridoraalka. Markaas kaddibna waxaa lagu miiraa liin
dhanaan. Cunnada bisayl iyo bisayl la”aanta lagu cuni karo
waxaa ka mid ah caanaha, ukunta,saliidda iwm. Kuwaas
waxaa habboon in la karkariyo, siiba markii laga bagayo
inay *dheehan vyihiin. Fiiro gaar ah waxaa u baahan
cunnada dhigaalka ah, sida: hilibka, caanaha iyo subagga
gasaca lagu kaydiyo, maxaa yeelay waxay halis u yihiin in
jeermi ku dhex beermo. Sidaas daraaddeed waa in marka
loo diyaarinayo dhigidda la taran-tiro (jeermiga laga
idleeyo).

NADAAFADDA BIYAHA

Biyahu waxay ka mid yihiin waxyaalaha gofka noloshiisa
lagama maarmaanka u ah. Qofka waxaa ku kallifa inuu biyo
cabbo waa harraadka oo ka imanaya jirka oo biyuhu ku ya-
raadeen. Taas micneheedu waxaa weeye in harraadka
runta ahi uusan ahayn afka iyo dhuunta qallalaya markii
gofku biyo ka raago ee uu yahay jirka oo aan helin intii biyo
ahayd oo uu u baahnaa. Taas waxaa dalil u ah in qofka
arraadku

Ka ba'ayo haddii xididka biyo looga shubo isagoo aan biyo
cabbin. Afka iyo dhuunta qallalayaa, markii qofku harraado,
shagadoodu waa digniin sheegaysa in jirka biyihii ku yaraa-

deen. Haddii aan taasi dhici lahayn jirku waa qallali lahaa
isagoo aan laga war helin.

Qiyaasta biyaha ah oo la sheego inay habboon tahay in
gofku maalintii iyo habeenkii cabbo waa hal litir iyo bar.
Waxaa dhici kara in gafku uusan intaasoo biyo ah wada
cabbin ee uu gaarkood u gaato cabbitaanno kale, sida:
caano,shaah, aranjaato, liimo, iwm. Qiyaasta biyaha ah oo
maalintii la cabbayo waxyaalo badan baa saamayn kara,
sida: xilliga, dhididka iyo shagada qofka. Mar haddii xilligu
kululyahay

Ama gofku aad u shageeyo, aadna u dhidido, biyo cabkiisu
waa kordhayaa, sida haddii xilligu gabowyahay ama qofku
uusan shaqo culus qabannin, uusan dhididinna,
biyocabkiisu u yaraanayo.

Biyaha la cabbaa waxay ahaan karaan kuwo roob, kuwo
ceel, kuwo webi, kuwo gal iyo kuwo badeed oo cusbadii
laga miiray. Biyaha roobka oo iyagoo aan dhulka soo gaarin
weel loo dhigaa ma habboona maxaa yeelay waxaa ka
magan cus-bood jirku u baahanyahay. Sidaasoo kale kuwa
baddu haddii aan la miirin ma habboona maxaa yeelay
waxaa ku badancusboodka. Biyaha la cabbayaa waa inayan
ur, dhadhan iyo midab toonna lahayn, ay jeermiga
cudurrada keenana ka ban-naan yihiin .taas waxaa lagu
gaari karaa in biyuhu dhuumo ku socdaan meeshay ka
imanayaanna ayan uga sokayn musqul iyo bug wasakheed
00 kale masaafo 20 mitir ka hoosaysa.

Mar haddii uu jiro shaki dheehmid, biyaha waa in la karka-
riyaa intaan la cabbin ama lagu daraa jeermitirayaasha uu
ka mid yahay isteridoroolku.

NADAAFADDA GURIGA

Gurigu waa meesha uu gofku noloshiisa badankeeda ku
dhammaysto, isagana ilaaliyo kulaylka, gabowga, roobka,
da-baysha, dugaagga, tuugada iyo wixii naftusa dhibaya oo
dhan. Gurigu inuu hufnaado waa wax lagama maarmaan
ah. Waxaa aad u habboon gurigu inuu ku yaal meel ka fog
meelaha war-shadaha ah 0o ay ka mid yihiin meelaha wax
lagu magdeeyo ama biraha lagu tumo iyo meel kasta 0o
shangar badan ama xoolaha lagu xereeyo. Ne-ecawda iyo
iftinku waa inay soo geli karaan guriga oo uu lahaado irdo
iyo daagado ku filan, kuwaasoo kordhinaya nadaafaddiisa,
waxaana fiican inuu leeyahay meel fagaag ah oo u bannaan
oo lagu faalalo. Hufnaanta guriga bay ka mid tahay in
musqushu ku taal meel xoogaa ka dhagaaqgsan qolalka la
seexdo ama haddii kale ay ahaato mid aad loo nadiifin karo.
Waa inay lahaataa daagad ay ka soo galaan iftiinka iyo
neecawdu. Marka guriga la xaaqayo haddii laga yaabo in
boor ka kaco waa in marka hore lagu sayro in yar oo biyo
ah, daagadahana loo furo si uusan gofka xaagayaa ugu
dhibtoon. Qashinka waa in lagu uruuriyo wee] dabool adag
leh si uusan uga soo bixin cayayaanka waxyeellada lihi,
marka uu batana waa in loo qaado gashinqubka. Mar walba
waa in guriga laga laayo cayayaanka halista ah oo ay ka
mid yihiin dugsiga, barambarada iyo kaneecada, kuwaasoo
haddii aan laga hor tegin tarmaya oo guriga ku badanya.
Alaabta guriga taal waa in lagu dadaalo nadaafaddeeda oo
laga ilaaliyo wasakhda. Gogosha lagu seexdo iyo dharka la
huwado waa in la jafjafaa oo la qorraxeeyaa. Nadaafadda
guriga waxaa kale oo ka mid ah inaan lagu daadin qudaarta
dirkeeda iyo inaan lagu tufin calyada, iyc xaakada.
Waxyaalahaas oo dhan waxaa ka dhasha jeermi halis ah,
bilicda gurigana waa dilaan.

GUDDIGA AKADEMIYADA

AHMIYADDA AKHRISKA IYO XUQUUQDA QORAALKA

HABOORAALKA SHEEKADA

Qeyhbtii 5-aad

"Hurdo ayaan iska dareemay, daalmaskaxeed
awgiis, waxaan u luuday dhankii qolka hurdada.
Geddicad baan sariirtii isugu kala bixiyey, isla
markiiba khuur aan afka furtay”.

Haddii weedhahaan dhigmadooda laga bilabo
siday u kala danbeeyaan oo weedha u
dambeysay qormada laga billaabo wax mache
iyo ujeeddo ah oo ay samaynayaan ma jirto.
Haddaba qorshahaas lagu kala hormarinayo
ayaa ah habaynta filka.Haddii aan rabo bilmatal
inaan ka hadlo qoys bulsho oo cusub oo
dhismaya, waa inaan marka hore wax ka
sheegno isbarashadii labada qof, jacaylkoodii
iyo arooskoodii inta aanan u galin ubadkay iska
dhaleen iyo waxay noloshoodu ku dambaysay.
Habaynta meelayntu waxay danaysaa xiriirkii
meelaha ama deegaamada ay dhacdooyinku ka
curteen iyo kala durugsanaanta wagqtiyadii ay
dhaceen marka aad doonayso inaad muqdisho
waxay tahay u sheegto qof aan aqoon, kaagama
filla inaad tirachdo "Waa caasimadda
Soomaaliya” waa inaad sheegtaa meesha ay
dalka kaga taal, waxyaalaha kale oo caanka ah
oo u dhaw sida badweynta Hindiya, iyo
magaalooyinka kale oo ku meersan iyo middood
walba intay u jirto. Marka aad arrrintaas ku
hawlan tahay waxaad carrabka ku dhufanaysaa
meelo iyo deegaamo aan ahayn kaad u dan
leedahay hase yeeshee xiriir la leh waxaad
macnaynaysay, kuwaasoo wax ku siyaadinaya
waxaad doonaysay inaad gudbiso waxaa
habaynta meelaynta loo adeegsadaa erayo
meeleed sida dhaw, fog, xiga, dhexeeyaq,

koreeya, hooseeya iwm. Bal u dhug yeelo
curiskaan soo socda siday habaynta meelaynta
raad ugu leedahay.

"Jiriiban waa degmo ka tirsan gobolka Mudug.
Waxay Gaalkacyo oo ah xarunta gobolkaas u
jirtaa fogaan dhan 240km. Degmada waxay
nolosheedu ku xiran tahay reer guuraaga
degmadaas oo Badda Hindiya u dhaw khayraad
badeedka kama faad'ideysato”

Meelaynta deegaan sheeko la xiriira (ka soo
qaad sida Jarriiban), oo aan caan ahayn, waxaa
lagu caan bixiyaa meelo kale, oo looga agoon
badan yahay. Taas waxaad ka dareemi kartaa
curiska sare oo tusaalaha habaynta meelaynta.
Habaynta suuragalnimadu waxya iyana danaysaa
kala hormarinta iyo isku dubbarididda figradda
qoraal kaas suugaameed ku jira si ay u nogdaan
wax maskaxda u cuntami kara oo aan gadayn
maanka iyo fakarka qofka. Bal u fiirso
tuducdaan:

"Axmed wuxuu Raxmo oo uu weligiis jeclaa
guursaday markii aabihiis dhashay, wuxuuna
curadkiisii u horeeyay ku curtay intaysan
hooyadiis gaan gaarin”.

Marka uu akhristuhu dheehdo qormaadaan
wuxuu isla  markiiba dareemayaa iska
horimaadka  figradaha ooy weedhahaasi
xambaarsan yihiin.Sidee baa inanku u guursan
karaa Aabihiis oo aan dhalan? Side buuse ilmo u
yeelan karaa isagoo aan hooyadiis la guursan
ama aysan qaangaarin?Taasi waxay ka dhigan
tahay oraahdii ahayd. "Dhallaankii waalidkood
dhalmada baray”. Figradahaasi waa midaan
maanka aadanaha galeyn. Haddaba si ayan
figradahaas is diiddani uga abuurmin sheekada
waxaa loo adeegsadaa habayntaan iyada ah.
Taas o0 doorta xiriirinta figradda aan
isburinaynoo taxan.

Bal markaan waxaa ka baaraan degtaa sida
jaangoynta sheekadaan soo socota loogu
adeegsaday qoraalku u tahay dulucdii iyo

ujeeddadii sheekadaas oo la soo koobay:
La soco .....
C. C. Warsame (Feegaar)


http://ceelgaal100.blogspot.com/2016/05/dheefaha-akhriska.html

DOAALAN SAW7ZAAN

Boggan waxa aanu bil walba ku soo qaadannaa hal shey oo ah
waxyaaba soomaalidu hiddaha iyo dhaganka u leedahay, kaas oo
aqoontiisa iyo faa’iidada uu u leeyahay bulshada aanay dad badan ku
baraarugsaneyn. waxaana sheygaa ka bixinnaa faallo kooban oo ku
saabsan waxa uu yahay iyo sida loo adeegsado. Taasina Akadeemiyada

Cilmiga Fanka iyo Suugaanta ayaa u xilsaaran.

Sawirkan hoose waxaa kaaga muuqda Aleel oo ah marviin degaanada
soomaalida badankood caan ku ah. Gaar ahaan waxaa aad looga
yaqaanaa deegaanada xeebaha, beeraleyda iyo xoolaleyda.

Aleel

“»A«;&K‘

ALEEL. waxaa laga helaa badda xeebaheeda waxaana loo isticmaalaa
in wax lagu qurxiyo (Decoration). Dumarka soomaalida ayaa waagii
hore sida silsiladda dahabka u xiran jirey. Deegaanada xeebaha dadka
ku nool ayaa si farshaxannimo lelh u tidei jiray. Waxayna u iib geyn
Jireen suugqyada magaalooyinka waaweyn dukaammo ganacsina wey
dhigi jireen. Ka dib ayey haweenku wmarrviin ahaan u iibsan jireen
iyagoo ku Xiranaya qoorta, gacmaha iyo lugaha. Mararka qaarkood
aleesha waxaa lagu qurxiyaa haamaha, gabooyaha, dhiilaha iyo
ubbooyinka weysada. Waxaa kale oo loo adeegsadaa farshaxan kala
duwan oo lagu dhajisto aqallada dhexdooda.

Aleeshu way ka giimo jabantahay dahabka, way ka Qatar yartahay
waxayna leedahay qurux dhaqameed soo jiidasho leh, dalka
soomaaliyeed oo leh xeebta ugu dheer afrika waxaa loo baahanyahay

inay ka faa’ideystaan waxyaabaha qgiimaha leh ee ku jira badahooda.

